«ՈՒԿՐԱԻՆԱՅԻ ՊԱՏՄՈՒԹՅՈՒՆ»
առարկայի դասախոսության տեքստեր
դասախոս`                        Ջ.Թորոսյան

Թեմա 1. Ուկրաինայի պատմությունը հին ժամանակից մինչև 6-րդ դարը
Ուկրաինան ձգվում է միջերկրածովյան աշխարհի հյուսիս-արևելյան եզրագծով: Ուկրաինայի տարածքի 95%-ը հարթավայրային է: Ուկրաինան հարուստ է օգտակար հանածոներով, բնական պաշարներով և ամենահարուստն է Եվրոպայում: Հյուսիսից Սև ծով են հոսում 3 գետեր՝ Դնեպրը, Դնեստրը Հարավային Բուգը: Կլիման բարեխառն է: Ուկրաինան զբաղեցնում է մոտ 600.000 կմ2 տարածք: Եվ´ տարածքով, և´ բերրիությամբ աշխարհում նմանը քիչ ունեցող սևահողային գոտիները, որ աչքի են ընկնում հանդարտ ու բարեբեր բնությամբ, իրենց կնիքն են թողել երկրի բնակչության կենսամակարդակի վրա:
Հնագույն բնակիչներ – ժամանակակից Ուկրաինայում մարդն հայտնվել է մոտավորապես 15.000 տարի առաջ: Ցուրտ ու դաժան կլիմային հարմարվելու և գոյատևելու համար մարդը տեխնիկական գյուտեր է անում, ստեղծում կայծքարե զենքեր ու կտրիչներ, ձկնորսական կարթեր և այլն: Համարվում է, որ երկրագործությունն Ուկրաինայում տարածում է գտել հարավ-արևմուտքից: Ժամանակակից Ուկրաինայի տարածքում երկրագործական հնագույն մշակույթներից ամենահայտնին, այսպես կոչված՝ տրիպոլյան մշակույթն է: Տրիպոլցիները ապրում էին 600-700 հոգուց բաղկացած բնակավայրերում: Նրանք որպես կանոն ապրում էին երկարավուն ու նեղ խրճիթներում, որոնց ներսում ամեն ընտանիք կավաշեն վառարանով առանձնացված իր անկյունն ուներ: Իրենց կավե ամանեղենը նախշազարդում էին դեղին, սև և սպիտակ գույնի գծանկարով, որոնք տրիպոլցիների մշակույթում գերիշխող մոգական ծիսակատարությունների ու գերբնական ուժերի նկատմամբ հավատի վկայությունն են: Տրիպոլյան մշակույթի ժամանակաշրջանում է ի հայտ եկել գայլիկոնը  և փայտե արորը: Ք.ա. 2000թ-ին տրիպոլցիները, որպես պատմական ժողովուրդ, արդեն գոյություն չունեին:
Քոչվորներ – Ուկրաինայի աշխարհագրական դիրքը անչափ մեծ դեր է խաղացել նրա պատմության մեջ բոլոր ժամանակներում լինելով Եվրոպայի քոչվոր ցեղերի հրապուրիչ կենտրոններից մեկը: Ք.ա. 1500-1000 թթ. միայն  մարդը տիրապետեց ձի հեծնելու արվեստին: Ուկրաինայի առաջին քոչվոր հեծյալները կիմերներն են: Սկյութները մերձսևծովյան տափաստանում հայտնվեցին Ք.ա.VII դարի սկզբներին:Հերոդոտոսը նշում էր, որ սկյութները երկրագործ ցեղեր են: Նրանց հեծելազորը ուժեղ էր ու դաժան, լավ զինված ու կարգապահ: Տոհմաբանությունը տարվում էր հայրական գծով, ունեցվածքը բաժանվում էր որդիների մեջ, իսկ բազմակնությունը բնական երևույթ էր: Բացի պատերազմական ավարից, նրանց հարստանալու հիմնական միջոցներից էր նաև առևտուրը մերձսևծովյան հունական գաղութների հետ: Ք.ա. 339 թվականին մակեդոնացիները ջախջախիչ պարտության մատնեցին սկյութներին, որն էլ դարձավ նրանց վերջի սկիզբը: 
Գրեթե 400 տարի՝ Ք.ա.II դարից մինչև I Ք.ա.դարը հյուսիսային և արևելյան մերձսևծովյան տափաստաններում իշխում էին սարմատները, որոնք եկել էին Ստորի Պովոլժյեից: Նրանք նախկին քոչվոր ցեղերի նման միատարր չէին, արտաքին տեսքով շատ քիչ էին տարբերվում սկյութներից: Երբ պատերազմը չէր բավարարում նյութական բոլոր պահանջները, սարմատներն առևտրով էին զբաղվում:
Սարմատներից հետո եկան այլ քոչվորներ, սակայն սարմատներն արևելքից եկած վերջին հնդեվրոպացիներն էին: 
Ոչ միայն տափաստանով, այլև ծովով էին նորանոր գաղթականներ գալիս Ուկրաինա: Ք.ա. IV դարում Ուկրաինայի ափամերձ շրջաններում կառուցվող հունական քաղաքներն արդեն ծաղկում էին ապրում, որոնցից ամենակարևորը Օլվիան էր, որը դարձավ հացահատիկի առևտրի հիմնական կենտրոնը: Մյուս կարևոր կենտրոնները Խերսոնեսն ու Թեոդոսիան էին: Սև ծովը դարձավ Հռոմեական կայսրության ներքին ծովը: Այդ շրջանի քաղաքները ինչ-որ ժամանակ ձեռք բերեցին տնտեսական ու քաղաքական կայունություն: Ուկրաինայի տարածքում մեր թվարկության առաջին դարի սկզբին մարդկային հարաբերությունների զարգացման պատմությունը կազմակերպվել է երեք տարբեր աշխարհագրական գոտիներում: Հյուսիսային շրջանների անտառապատ հարթավայրերում բնակվում էին երկրագործները: Քոչվորները տափաստանի լայնարձակ տարածքների բացարձակ իշխողներն էին: Հարավում՝ Սև ծովի սահմանամերձ գոտում զարգացում էր ապրել հույների քաղաքակրթությունը: Նրանց հիմնած քաղաքներում զարգանում էին արհեստներն ու առևտուրը, կառուցվում էին դպրոցներ, իսկ բնակիչները հարաբերվում էին համայն աշխարհի քաղաքակրթությանը:

Թեմա 2. Կիևյան Ռուսիայի հիմնումը
Սլավոններն առաջացել են Արևելյան Եվրոպայի բնիկ հնդեվրոպացիներից։ VI դարից սլավոնական ընդհանուր լեզվից կազմավորվեց 3 ենթախմբեր՝
1. Արևմտասլավոնական, որից հետագայում առաջացան  լեհերենը, չեխերենը և սլովակերենը 
2. Հարավսլավոնական, որից առաջացած  բուլղարերենը, մակեդոներենը և սերբերենն ու խորվաթերենը:
3. Արևելասլավոնական, որից առաջացած ուկրաիներեն, ռուսերեն ու բելառուսերեն լեզուները:
 VII-VIII դարերում դեռևս շարունակվում էր արևելյան սլավոնների գաղթը, որի հետևանքով նրանք կազմեցին 14 ցեղական մեծ միություններ Ուկրաինայի, Բելառուսիայի և Ռուսաստանի տարածքում։ Արևելյան սլավոնական բնակավայրերը շատ էին։ Գյուղերը  կառուցվում էին 1-2 մղոն իրարից հեռու և բաղկացած էին 4-70 փայտաշեն տնակներից։ Կենտրոնում կառուցվում էին գրադներ՝ ամրոցներ, որոնք ծառայում էին թշնամուց պաշտպանվելու համար։ Արևելյան սլավոններն հայտնի էին որպես կոփված ու դիմացկուն զինվորներ,որոնք դիմանում էին և շոգին, և խստաշունչ ցրտին և բավարարվում էին նվազագույն սնունդով: Արևելյան սլավոնների մոտ առևտուրը շատ դանդաղ էր զարգանում։ Սակայն 8-րդ դարից սկսած առևտրի զարգացմանը նպաստեցին  Արևելքի վաճառականները։ Թանկարժեք մետաղների, ոսկերչական իրերի դիմաց սլավոնները առաջարկում էին մեղր, մոմ, մորթեղեն և ստրուկներ։ 8-րդ դարի վերջին առևտուրը զարգացում ապրեց, երբ սլավոնների հետ կապեր հաստատեցին խազարները (թուրքական ցեղեր), որոնք Վոլգայի ստորին ավազանում և Կասպիականի ափերին առևտրի կայսրություն հիմնեցին և հետագայում հրեություն ընդունեցին։
Կիևի վերելքը
Աշխարհի բազում մեծ քաղաքների պատմությունը վկայում է, որ հզորանալու համար առաջին նախապայմանը աշխարհում դրական բարենպաստ իշխող դիրքի ընտրությունն է։
Բացառություն չէ նաև Կիևը։ Գտնվելով աշխարհագրական և մշակութային 2 գոտիների Հյուսիսի և Հարավի սահմանում ռազմավարական կարևոր նշանակություն է ձեռք բերում, միաժամանակ դառնալով 2 հոսանքների կենտրոնը։
Այդ հոսանքներից արևելասլավոնական մասնատված համայնքները միաձուլվել էր մեկ ցեղախմբի մեջ։ Այդ ցեղախմբերից յուրաքանչյուրը իր տարածք ուներ և իր առաջնորդը տարածաշրջանի իշխող ցեղը պոլյաններն էին (որոնք բնակվել էին կենտրոնական Ուկրաինայի տարածքում), որոնց տարածքում էլ հետագայում կառուցվեց Կիևը։ Ըստ առասպելի պոլյանները իրենց առաջնորդ Կիյի հետ ստեծեցին հզոր ցեղային միություն, որն իրենց ենթարկեցրեց հարևան ցեղերին և սերտ կապեր հաստատեց Բյուզանդիայի հետ։ Այս շրջանի վերաբերյալ տվյալները սուղ են, կարելի է ենթադրել, որ հիմնականում արևելասլավոններն ու պոլյանները հիմք դրեցին քաղաքական և մշակութային հզոր միավորմանը, որի անունն էր Կիևյան Ռուսիա։
VIII-IX դարերում Սկանդինավիայի ժայռոտ վայրերի ժողովրդագրական աճ առաջացավ, չկարողանալով ապրուստի միջոցներ հայթայթել հայրենիքում, սկանդինավցինները ավերիչ հարձակումներ էին գործում Արևմտյան Եվրոպայի վրա և բնակություն հաստատում՝ Անգլիայում, Սիցիլիայում, Ֆրանսիայում։
Նրանց բնակություն հաստատեցին Նովգորոդում և նրանց կոչում էին վայրագներ։ Նովգորոդի իշխանն էր Ռյուրիկը, նրա մահից հետո իշխանությունը անցնում էր իր որդի Իգորին, բայց, քանի որ Իգորը անչափահաս էր, Օլեգը, որ մինչև Իգորի չափահաս դառնալը խնամակալ էր նշանակված, վայրագներից, սլավոններից ու ֆիններից բաղկացած մի բանակ կազմեց, իր հետ վերցրեց Իգորին և նավարկեց դեպի Կիև: 882թ․ Օլեգը տեղափոխվելով Կիև այն հայտարարեց «Ռուսիական քաղաքների մայր»։
                                                                                                                                                                                                                                                                                                                          
Կիևի առաջին իշխանները

Կիևը գրավելով Օլեգը ձգտում էր այն կապել Նովգորոդի հետ և իրեն ենթարկել «հույների» հետ առևտրական ճանապարհը։ Կիևյան առաջին իշխանների գործունեությունը սահմանափակվում էր առևտրով և հարկեր հավաքելով։ Հետապնդելով առևտրի նպատակները և թալանելով տեղի բնակիչներին, Կիևի առաջին իշխանները այն վերածեցին մի հսկայական հզոր քաղաքական միակողմանի կենտրոնի։
Օլեգը /882-912/ Կիևյան I իշխանն էր, նա շատ վճռական և տաղանդավոր քաղաքական գործիչ էր։ 882թ-ին գրավելով Կիևը իրեն ենթարկելով պոլյաններին, նա ուժով իր իշխանությունն հաստատեց նաև հարևան ցեղերի վրա։ Սակայն Օլեգի այս նվաճումները դուր չեկան խազարներին և նրանք պատերազմ սկսեցին Օլեգի դեմ, որը իրենց համար տխուր ավարտ ունեցավ։ 911թ․ Օլեգը հսկայական զորքով հարձակվեց Կոստանդնուպոլսի վրա և այն ավերեց և թալանեց։
Օլեգի ռազմական ուժը զգալի ճնշում է գործադրում Բյուզանդիայի վրա, և վերջիններս ստիպված էին Կիևի իշխանի համար բավականին շահավետ առևտրական պայմանագիր ստորագրել։
Իգորի /913-945/ կառավարման շրջանում Կիևյան Ռուսիայում ապստամբում էին հարավարևելյան ցեղերը մի քանի արշավանքներից հետո միայն Իգորին հաջողվեց հնազանդեցնել խռովարարներին և ստիպել հարկ վճարել։ Ներքին խնդիրները լուծելուց հետո միայն Իգորին հաջողվեց կազմակերպել լայնածավալ արշավանքներ։ 941թ-ի արշավեց դեպի Կոնստանդնոպոլիս, որտեղ կրեց խայտառակ պարտություն։ 944 թ.-ի կնքվեց ստորացուցիչ պայմանագիր բյուզանդական կայսեր հետ։ 
Նույն թվականին նա արշավեց դեպի արևելք, որն հաջող ավարտ ունեցավ։ Իգորը թալանեց մուսուլմանական հարուստ քաղաքները և մեծ ավարով վերադարձավ Կիև։
Իգորը սպանվեց հեթանոսական հարկահավաք արշավանքի ժամանակ։
Օլգան /945-964/ Իգորի կինն էր և իրենց որդի Սվյատոսլավի անչափահասության խնամակալը։ Նրան բնորոշում են որպես եռանդուն, խելացի խորամանկ և իմաստուն կառավարիչ: Քրիստոնյա մատենագիրները ներկայացնում են Օլգային տղամարդային բանականություն ունեցող անհատ։ Դա մասնավորապես բացատրվում է նրանով, որ Օլգան 955թ-ին ընդունել էր քրիստոնեությունը։ Օլգան իր պարտքը համարելով դաժան հաշվեհարդար է տեսնում ամուսնուն սպանող ցեղերի նկատմամբ։ Միևնույն  ժամանակ, նա գիտակցում էր, որ պետք է փոխել հարկահավաքության ձևը, որը դարձավ իր ամուսնու մահվան պատճառը։ Օլգան Կիևյան Ռուսիայի պատմության մեջ 1-ին բարեփոխումներն է իրականացնում՝ հատուկ բաժանելով այն տարածքներ, որոնց բնակիչները նշված ժամկետում պետք է վճարեն սահմանված հարկը։
Օլգաին հուզում էր նաև այն հանգամանքը, որ հպատակները չզրկվեն ապրուստի միջոցից։ Իր երկիրն ու հպատակ ժողովուրդներին լավ ճանաչելու համար, նա հաճախ էր ճանապարհորդում իր տերության հեռավոր ծայրերը։ 957թ․ ուղևորվում է Կոստանդնուպոլիս բանակցությունների համար։ Այս փաստը վկայում է այն մասին, որ ժամանակի հզոր կայսրության հետ բանակցությունները հավասար իրավունքով էր ընթացել, որը վկայում է Կիևի նշանակության աճի մասին։
Սվյատոսլավը /964-972/ -964թ պատերազմ է սկսում արևելքում, նպատակ ունենալով այդ ցեղերին ենթարկեցնել իրեն։ Ճակատամարտը ավարտվում է Սյյատոսլավի հաղթանակով, որից հետո նա սկսում է արշավանքը դեպի հյուսիսային Կովկաս։
Այս արշավանքները ունեցան իրենց հեռահար նպատակները։ Փաստորեն Կիևի գերիշխանության տակ հայտնվեցին բոլոր արևելյան սլավոնները, իսկ խազարներին ջախջախելով ոչնչացրեց իր հակառակորդին և վերահսկեց վոլգյան առևտրական մեծ ուղին։
968-ի Սվյատոսլավը համաձայնվում է օգնել Բյուզանդիային բուլղարական հզոր թագավորության դեմ պայքարելու համար։ Մեծ զորքով նա մտնում է Բուլղարիա, կոտորում հակառակորդին և հենակետ է ընտրում Պերեյասլավեց քաղաքը՝ միայն Կիևի վրա պեչենեգների հարձակվելու վտանգը ստիպեց նրան վերադառնալ Կիև։ 
Բայց երբ վտանգը անցավ Սվյատոսլավը վերադարձավ Պերևյասլավեց նշելով, որ այն իր երկրի կենտրոնն է և այստեղից է հոսում ամբողջ բարիքը։ Իր ավագ որդուն՝ Յարոպոլկին թողնելով Կիևում նա վերադարձավ Բուլղարիա։ 
Անհանգստանալով նոր հարևանի հզորացումով, Բյուզանդիան արշավեց դեպի Կիև, դաժան մարտերից հետո ստիպեց նրան ետ նահանջել։ Կիևի ճանապարհին Սվյատոսլավի զորքի վրա հարձակվեցին պեչենեգները և սպանեցին Սվյատոսլավին։ Պեչենեգների խանը հրամայում է նրա գանգից գավաթ պատրաստել մետաղապատել և այդ գավաթով է խմիչք խմում։

Թեմա 3. Կիևյան Ռուսիայի հզորացման փուլը և անկումը
Կիևը փառքի գագաթնակետին
Հարկահանության արշավները և հեռավոր երկրներ տանող առևտրական ուղիները իրենց ենթարկելու ձգտումով իշխաններն իրենց դրուժինաներով 100 տարվանից էլ կարճ ժամանակում ստեղծեցին մի մեծ և հզոր միություն՝ Կիևյան Ռուսիան։ 
Վոլոդիմիր մեծը /980-1015/- բարձրանալով Կիևյան գահին իր ձեռքում կենտրոնացնելով ողջ իշխանությունը, մի նոր էջ բացեց Կիևյան Ռուսիայի պատմության մեջ։ Ի տարբերություն իր նախնիների կառավարման ոճի, նրա ուշադրության կենտրոնում երկրի բարգավաճումն էր, ոչ թե կողոպուտը և հարկեր հավաքելը։ Հեռավոր արշավներ կազմակերպելու փոխարեն Վոլոդիմիրը մտահոգվեց իր սեփական սահմանների պաշտպանությամբ։ Արտաքին թշնամուց պաշտպանելու համար հարավում կառուցեց ամրոցներ և հիմնեց նոր քաղաքներ։ Նա առաջինն էր, որ որոշեց երկրի սահմանները ընդլայնել դեպի Արևմուտք, սկիզբ դնելով լեհերի հետ այս տարածքի համար երկարատև պայքարին։
Նա ստիպեց Լիտվային ընդունել իր գերիշխանությունը, բարեկամական հարաբերութուններ հաստատեց չեխերի, լեհերի, բուլղարների հետ։
Այդ նվաճումների արդյունքում Ռուսիան զբաղեցնում էր 800 000 կմ2 տարածք և այդպիսով ամենամեծն էր Եվրոպայում։ Սակայն Վոլոդիմիրի ամենամեծ նվաճումը քրիստոնեության ընդունումն էր։ 988թ-ին նա հրամայեց կիևցիներին մեծ բազմությամբ քշել Պոչայնա գետի մոտ և բոլորին միանգամից մկրտել։ Ժողովրդի դիմադրությունը հաշվի չառնելով ավերում էին հեթանոսական կուռքերը և տաճարները, իսկ տեղում կառուցում էին եկեղեցիներ։ Վոլոդիմիրի ընտրության շնորհիվ Ռուսիան ընդմիշտ կապվեց քրիստոնեական արևմուտքի հետ, որը Ռուսիայի պատմական, քաղաքական և մշակութային զարգացման նախապայման հանդիսացավ։
Յարոսլավ իմաստուն /1036-1054/ -1036թ․ Կիևյան գահին նստեց Յարոսլավը, նրա կառավարման ժամանակաշրջանը ընդունված է համարել Կիևյան Ռուսիայի հզորության գագաթնակետը։ Նա շարունակեց ընդլայնել երկրի սահմանները Այս նվաճումների արդյունքում Յարոսլավի տիրակալությունը տարածվում է Բալթիկ ծովից մինչև Սև ծով։ Նրա մնայուն փառքն հիմնված է ներքին քաղաքական նվաճումների վրա։ Նրա աջակցության շնորհիվ ընդլայնվում էր եկեղեցու գործունեությունը։
Սակայն նրա ամենամեծ նվաճումը, որի համար նա «իմաստուն» մեծարմանը արժանացավ, գործող օրենքների համատեղումն էր, որը դարձավ ողջ երկրի իրավական օրենսգիրքը և կոչվեց «Ռուսաց ճշմրտություն»։ 
Յարոսլավը ընդունեց օրենք, որը հաստատում էր ընտանիքում ավագության սկզբունքը։ Չնայած այս օրենքը որոշ ժամանակ գործում էր, սակայն ուներ որոշ հակասություններ։ Մահացած իշխանների որդիները ձգտում էին զբաղեցնել իր հոր տեղը և չէին զիջում հորեղբայրներին, որի արդյունքում բախում էր սկսվում նրանց միջև։ 1068թ․ կիևցիները դժգոհելով Իզյասլավի կառավարումից, վռնդեցին նրան և գահին նստեցրեցին նրա զարմիկ Վսեսլավին։ 1068թ․ իրադարձությունները դարձան փաստացի գրառված առաջին հեղափոխությունը ուկրաինական հողում։
Վոլոդիմիր Մոնոմախն իշխանության է գալիս 1113 թվին /1125/ նա մեծ իշխան Վսեվոլոդի որդին էր։ Մոնոմախը մեծ հեղինակություն վայելեց պոլովեցների դեմ հաղթական արշավներ կազմակերպելով իր մեծ հեղինակության շնորհիվ Մոնոմախը կարողացավ միացնել համարյա բոլոր ռուսիական հողերը։ Նրա կառավարման ժամանակ Ռուսիայում իշխում էր համաձայնությունը և միաբանությունը։ Սակայն Մոնոմախին անհանգստացնում էր հպատակների միջև աճող սոցիալական հակասությունները։ Նա կարողացավ վաճառականների և բոյարների սիրտը շահել, բայց ավելի մեծ ուշադրություն էր դարձնում հասարակության ստորին խավին, նա հաշվի էր առնում նրանց կարիքները, համակարգում նրանց իրավունքները և պարտականությունները և ընդգրկում իր կանոնակարգում։ 
Հասարակական խնդիրների վերաբերյալ վկայությունն են «Խրատները» ժողովածուն որդիներին՝ մահվանից քիչ առաջ. «Իսկ ամենից առաջ մի մոռացեք աղքատներին... թույլ չտաք զորեղը կործանի թույլին... թե´ ռամիկին, թե´ աղքատ այրուն ես թույլ չեմ տվել նեղացնեն զորեղները»։
Մոնոմախի որդուն՝ Մստիսլավին, հաջողվեց անբաժան պահել ռուսիական հողերը։ Նա կիևյան վերջին մեծ իշխանն էր, ում դա հաջողվեց։ 1132թ., նրա մահով ավարտվեց պատմական մի նշանավոր շրջան, որում Կիևը ռուսիական հողերի հիմնական կենտրոնն էր և սկսվեց Կիևյան Ռուսիայի քաղաքական մասնատվածության շրջանը։
Թաթար-մոնղոլական արշավանքներ․
 Կիևին ջախջախիչ հարված հասցրեցին անսպասելի հայտնված թաթար-մոնղոլներ։ XII դ․ վերջին նրանց առաջնորդ Թեմուչինը, իրեն կոչեց Չինգիզխան, որը նշանակում էր «խաներին իշխող, ամենամեծ խան»։ Նա կարողացավ վերջ դնել միջցեղային բախումներին և միացնել այդ քոչվոր ցեղերին՝ ստիպելով ընդունել իր բացարձակ իշխանությունը։
Թաթար-մոնղոլների զորքերը չափազանց շարժուն էին, լավ կազմակերպված և հիանալի զորավարներ էին։ Նրանք սկզբում նվաճեցին Չինաստանը, միջին Ասիան և Պարսկաստանը։
1222թ․ թաթար-մոնղոլները անցան Կովկասը և հարձակվեցին պոլովեցների վրա։ Պոլովեցների խանը օգնություն խնդրեց ռուսիական մի քանի իշխանից, որոնք աջակցեցին նրան։ 
1223թ․պոլովեցների ու ռուսիական զորքի միացյալ ուժերը ճակատամարտեցին թաթար մոնղոլների հետ և դաժան պարտություն կրեցին։ Սակայն մոնղոլական զորքերը ետ վերադարձան, իսկ ռուսիական իշխանները մոռանալով աղետալի պարտությունը, կրկին ընկղմվեցին երկպառակությունների մեջ։
1237թ․ հզոր բանակը Բաթուխանի առաջնորդությամբ շարժվեց Ռուսիա, ոչնչացրեց Ռյազանը, Սուզդալը և Վլադիմիր քաղաքները և 1240թ-ին հասավ Կիև։
Կիևյան իշխանները որոշեցին պաշտպանվել և հակահարված տալ։ 
Քաղաքի պաշտպանությունը երկարատև էր, երբ թաթար-մոնղոլները ներխուժեցին քաղաք, մարտերը շարունակվում էին յուրաքանչյուր փողոցի և տան համար։ 1240թ.-ի դեկտեմբերի սկզբին Կիևը ընկավ։
Թեմա 4. Ռուսիայի մշակույթը
Մինչև 988թ-ը արևելյան սլավոնների հոգևոր կարիքները բավարարում էր ոգեպաշտությունը /անիմիզմը/, որի հիմքում բնության ուժերի աստվածացումն ու նախնիների ոգիների պաշտամունքն է։ Արևելյան սլավոնները աստվածներին վեհաշուք տաճարներ էին կառուցում։ Դարեր շարունակ արևելյան սլավոնների մոտ քրիստոնեության շղարշի տակ պահպանվում էր կրոնական երկվություն /դուալիզմ/, որի հիմքում հեթանոսական ծեսերի ու ավանդույթների կատարումն էր /օրինակ՝  գարնան գալստյան տոնակատարությունը/։
Քրիստոնեություն ընդունելով, ժողովուրդը կապվեց նոր, զարգացած կրոնի հետ։ Կոնստանդնուպոլսից Կիևյան Ռուսիա հունական առաջին միտրոպոլիտի /եղել է Հռոմի կայսերական նահանգի անուն, հոգևոր բարձր պաշտոնյա/ գալուն պես հիմնվեց միտրոպոլիտական թեմը։ Կիևյան Ռուսիայի պատմության ընթացքում հույները միայն երկու անգամ չեն զբաղեցրել այս պաշտոնը: Հոգևորականները բաժանվում էին 2 խմբի` «սպիտակ» և «սև»։ Սպիտակը ծխական քահանա էր, որոնք ամուսնանում էին, իսկ ՛՛սևը՛՛ վանականներ էին, որոնցից ընտրվում էին բարձր հոգևոր պետերը։
Եկեղեցին մեծ ազդեցություն ուներ Կիևյան Ռուսիայի մշակույթի վրա։ Յարոսլավ իմաստունի օրոք կառուցվեց սբ․ Սոֆիայի տաճարը, որ հույն վարպետները կառուցեցին Կոստանդնուպոլսի համանուն տաճարի նմանությամբ բարեպաշտություն առաջացնելու մյուս միջոցը իկոնաների /սրբապատկերներ/ այսինքն հատուկ ձևով մշակված տախտակների վրա աստվածային էակների պատկերների արտահայտումն էր։
988թ-ից հետո գործածության մեջ մտավ գիրը, որը հիմնված էր հույն վանական Կիրիլի և Մեֆոդիի ստեղծած այբուբենի վրա։ Նրանք հայտնի են նաև որպես սլավոնների մեջ քրիստոնությունը տարածող հոգևորականներ։
Կրոնական ստեղծագործություններում գերիշխում էր հունական ազդեցությունը, իսկ տարեգրություններում վերարտադրվում էր դարաշրջանի կարևորագույն խնդիրները։ Նրանցից կարևորագույն էին համարվում «Անցած ժամանակների պատմություն» տարեգրությունը։ Այն կապված է վանականներ Նեստորի և սիլվեստրի անունների հետ։ Իշխան Վոլոդիմիր Մոնոմախը գրեց «Խրատները», որում ներկայացվում էր ժառանգական իրավունքի մասին։ Կիևյան շրջանում գրված բանաստեղծությունն էր «Ասք Իգորի արշավանքների մասին», որը գրվել է անհայտ հեղինակի կողմից։ 
Ժողովրդական իմաստության և ստեղծագործական ոգու մատչելի գանձարան է հանդիսանում բանահյուսությունը՝ երգերը, ասացվածքները, առակները, հանելուկները, հեքիաթները և հատկապես բանավոր էպոսը՝ բիլինաները։ Սերնդե-սերունդ պատմվում էր բիլինաները, ուր նկարագրում էին ժողովրդական հերոսների սխրագործությունները, ինչպիսիք են Իլյա Մուրոմեցը, Ալյոշա Պոպովիչը, Դոբրինյա Միկիտիչը։
988թ-ին իշխան Վոլոդիմիրը հրամայեց ուսման տալ բոյարների զավակներին, իսկ նրա որդի Յարոսլավլը Նովգորոդում դպրոց հիմնեց ազնվական ծագում ունեցողների համար։
Կիևում լուսավորության և մշակույթի կենտրոն դարձավ սբ․Սոֆիայի տաճարը, որտեղ գործում էին դպրոցներ և գրադարաններ։

Թեմա 5․  Հարավ-արևմտյան Ուկրաինա
Գալիցիա-Վոլինյան իշխանություններ։
980-990թ․ Վոլոդիմիր Մեծը լեհերից կռվով ետ նվաճեց Գալիչինան և Վոլինը և միացրեց իր տերությունը։ Վոլինում նա հիմնեց Վոլոդիմիր քաղաքը՝ Գալիչինայում հիմնեց Գալիչը։ Որպես իրենց բացառիկ տիրույթներ Կիևյան իշխաններն այս հողերը ժառանգություն թողեցին իրենց հետևորդներին։ Գալիչիայի առաջին կառավարիչները՝ Ռոստիսլավիչներն էին՝ Յարոսլավ Իմաստունի թոռան ժառանգները։ Իսկ  Վոլինում իշխանության եկան Մստիսլավիչները, որոնք Վոլոդիմիր Մոնոմախի տոհմից էին։ Գալիցյան բոյարները ինքնակամ էին ու քմահաճ, հարուստ ու հզոր, Գալիչինան հաճախ անվանում էին Ռուսիայի օլիգարխիական կառավարման օրինակ։ Ի տարբերության գալիցյան բոյարների, Վոլինյան իշխանության բոյարներն ավանդական ոճով էին կազմավորվել։ Նրանցից շատերը այստեղ էին  եկել իրենց իշխանների դրուժինաների կազմում։ Աննշան հեռավորության պատճառով Կիևն ավելի մեծ  քաղաքական ազդեցություն ուներ Վոլինի, քան թե Գալիչինայի վրա։ 
Գալիցյան Ռոստիսլավիչներ 
Ուկարինայի ներկա տարածքում գտնվող բոլոր իշխանություններից Գալիչինան առաջինն էր, որ առանձնացավ Կիևից։ Իշխան Վոլոդիմիրին հաջողվեց իր կամքին ենթարկել ամբողջ իշխանությունը և դիմադրել Կիևյան Մեծ իշխաններին։ Իր որդին՝ Յարոսլավը ընդլայնեց իշխանության սահմանները մինչև Դնեստրի գետաբերանը։ Յարոսլավը բարեկամական հարաբերություններ է պահպանում հունգարների և գերմանիայի հետ։ Յարոսլավի մահից հետո քաոս տիրեց։ Նրա որդի Վոլոդիմիրը չէր սիրում խորհրդակցել իր պետական այրերի հետ։
Գալիցիա- Վոլինյան Ռոմանովիչներ
1199թ․ Ռոման Մստիսլավիչը Գալիչինան միացրեց Վոլինի հետ, Արևելյան Եվրոպայի քաղաքական քարտեզի վրա ստեղծվեց մի նոր հզոր պետություն։ Ներքին քաղաքականության մեջ նա ուշադրություն դարձրեց իշխանության ամրապնդման վրա։ Արտաքին քաղաքականությունում նա ունենում է մեծ ձեռքբերումներ։ Նա պարտության է մատնում Սուզդալին և տիրում է Կիևին։ Իշխան Ռոմանի մահից հետո կրկին բորբոքվեցին իշխանական վեճերը։ Ի վերջո Մստիսլավիչի որդիները Դանիլոն հաստատվեց Վոլինում հետագայում իրեն է թողնում Գալիչինան, Դանիլոն Վոլինը տվեց Վասիլկոյին, չնայած այս բաժանումը 2 իշխանություններ շարունակում էին մնալ որպես մի ամբողջություն։ Դանիլոն հզորացրեց քաղաքներից շատերը, հիմնեց նոր քաղաքներ, որոնց թվում է Լվովը, որը անվանեց իր որդի Լևի  պատվին։ 
Իշխան Դանիլոյի արտաքին քաղաքական լուրջ խնդիրը թաթար մոնղոլներն էին։ 1246թ-ին նա Բաթու խանի հետ պայմանագիր կնքեց, ընդունելով թաթար-մոնղոլների գերիշխանությունը։ Ի տարբերություն հյուսիս-արևելյան իշխանությանների, որոնք -թաթար-մոնղոլների հսկողության տակ էին Գալիչինան և Վոլինը, շնորհիվ իրենց ծայրամասային դիրքի բավական թեթև տարան խանի գերիշխանությունը։ 
Թաթարների դեմ պայքարի համար Դանիլոն դիմում է Հռոմի Պապին, փոխարենը Դանիլոն համաձայնվում է, որ իր տիրույթներն անցնեն Հռոմի հոգևոր իրավասությանը Գալիցյան իշխանին խրախուսելու համար պապը նրան արքայական թագ է ուղարկում: 1253թ․ Պապի դեսպանը թագադրեց Դանիլոյին։
Դանիլոյի մահից հետո գրեթե 100 տարի Գալիչինայում և Վոլինում ոչ մի նշանավոր փոփոխություն տեղի չունեցավ։ Ռոմանովիչների դինաստիայի վերջին երկու ներկայացուցիչները Յուրիի որդիներ Անդրիյն ու Լևն էին, որոնք կառավարում էին Գալիցիա-Վոլինյան իշխանությունը։
Անհանգստանալով Լիտվայի աճող հզորությամբ, նրանք դաշինք կնքվեցին Տևտոնական ուխտի գերմանացի ասպետների հետ։ Երբ 1323թ-ին մահացավ տեղական դինաստիայի վերջին իշխանը, Գալիցիա-Վոլինյան վերնախավը երկու տարի անց գահ բարձրացրեց Ռոմանովիչների լեհ զարմիկին՝ Բոլեսլավ Մազովեցկուն: Ընդունելով ուղղափառություն և անունը փոխելով Յուրիի: Նոր իշխանը  շարունակեց վարել իր նախորդների քաղաքականությունը: Յուրի-Բոլեսլավը շարունակում էր աջակցել քաղաքների զարգացմանը և ձգտում էր ընդլայնել իր իշխանությունը։ Այդ մոտեցումը ընդհարումներ առաջացրեց բոյարների հետ, որոնք էլ թունավորեցին նրան։ Այդպես Գալիչինան և Վոլինը զրկվեցին իրենց վերջին իշխանից, ընդ որում սեփական վերնախավի մեղքով։ Այդ ժամանակից ի վեր արևմտյան Ուկրաինացիներն ընկան օտարերկրյա տիրակալների իշխանության տակ։

Թեմա 6․Լիտվական էքսպանսիան Ուկրաինայում

XIV դարում Ուկրաինայում քաղաքական, սոցիալ-տնտեսական և մշակութային կյանքի անկման շրջան էր։ Դրան զուգահեռ արագ վերելք ապրեցին նրա հարևանները՝ Լիտվան, Լեհաստանը և Մոսկովիան։ Մոտ 80 տարի ուկրաինական հողերի տեր ու տիրակալը թաթար-մոնղոլներն էին, սակայն պատմական այս փուլում Ոսկե Հորդան իր ներքին շարունակական գժտությունների պատճառով չէր կարողանում ամուր կառավարել այդ հողերը։ Ուստի Ուկրաինան չէր կարող դիմակայել հերթական թշնամիների նվաճումներին։ Այդ հնարավորությունից առաջինն օգտվեցին Լիտվացիները։ XIII դարի կեսին իշխան Մինդաուգասը միավորեց հեթանոսական ցեղերը, որի արդյունքում Լիտվացիները միավորվեցին և ուժեղացան։ 
XIV դ․ Մեծ իշխան Գեդիմինասի գլխավորությամբ նրանք շարժվեցին դեպի Բելառուսիա 1340-ական թթ-ին նրա որդի Ալգերդասի կառավարման ժամանակ, նրանք ներխուժեցին ուկրաինական հողերը և 1362թ․գրավեցին Կիևը։ 1363թ․ պարտության մատնեցին Ոսկե Հորդացին և իրեն ենթարկելով Բելառուսիան և Ուկրաինան, որը դարձավ ամենամեծը Եվրոպայում։
Ուկրաինացիների համար ավելի ընդունելի էր լիտվական իշխանությունը, քան Ոսկե Հորդայի դաժան լուծը։
Լիտվիացիները սակավաթիվ լինելու պատճառով իրենց շատ տիրույթների ղեկավարությունը վստահում էին ուկրաինական տեղական վերնախավին։ Ի տարբերություն մոնղոլ-թաթարների, լիտվացիներին չէին ընդունում որպես լրիվ օտարների։ 
Գեդիմինասների դինաստիայի շատ իշխաններ քրիստոնեություն ընդունեցին։ Ռուսաց լեզուն /ուկրաիներեն, բելառուսերեն/ որպես բնակչության մեծամասնության լեզու դարձավ պետական կառավարման լեզու։ Որոշ պատմաբաններ նշում են, որ Մեծ Լիտվական իշխանությունն ավելի շատ պետք է դիտարկել որպես Ռուսիայի վերածնված պետականություն։
Էքսպանսիա- նոր տարածքների տիրանալու քաղաքականություն
Լեհական էքսպանսիան Ուկրաինայում
Չնայած լիտվացիների նվաճումներն Ուկրաինայում դյուրին էր, սակայն ուկրաինացիների ճակատագրի վրա շարունակական ազդեցություն և համակողմանի ներգործություն ունեցավ Լեհաստանի էքսպանսիան, որի սկզիբը դրեց Կազիմիր Մեծը, վերականգնելով միջնադարյան  լեհական միապետությունը։ Դեպի արևելք Կազիմիրի առաջխաղացման հաջողությանը նպաստում էին 3 ազդեցիկ ուժեր՝
1-ը Լեհաստանի ավատատերերն էին, ովքեր ուզում էին ընդլայնել իրենց տիրույթները դեպի բելոռուսական և ուկրաինական հողեր, 
2-րդ կաթոլիկ եկեղեցին էր, որ ուզում էր հետևորդների թիվը ավելացնել, 
3-րդը Կարկովի հարուստ քաղաքաբնակներն էին, որ ցանկանում էին իրեց ենթարկել Գալիչինայի առևտրական ուղիները։
Գալիչինայի իշխանի մահից հետո Լեհաստանի թագավորը մտավ Գալիչինա տեղի կաթոլիկներին պաշտպանելու պատճառաբանությամբ։ Սակայն լեհերի համար ուկրաինական հողերը նվաճել այդքան հեշտ չէր ինչպես լիտվացիների համար։ Գալիցյան բոյարը՝ Դմիտրի Դետկոն իր երկրում հաստատեց իշխանություն։ Կազիմիրը ստիպված ճանաչեց վերջինիս Գալիչինայի փաստացի տիրակալ։ Դմիտրո Դետկոի մահից հետո Գալիչինայի հողերի համար լեհերի և լիտվացիների միջև ընդհարումներ սկսվեցին։ Այն տևեց շուրջ 2 տասնամյակ։ 1366թ․ Կազիմիրը իրեն ենթարկեց Գալիչինայի և Վոլինի որոշ շրջաններ։ 
1370թ․ Կազիմիրի մահից հետո, հունգարական զորքը մտնում է Գալիչինա, իսկ 1385թ․ Գալիչինան միացվեց Լեհական թագավորության տիրույթին։
Ուկրաինայի հպատակեցումը Լեհաստանի 2 ժողովուրդների համար ուներ կարևոր նշանակություն։ Լեհերի համար այն նշանակում էր ուղղվածություն դեպի Արևելք։ Ուկրաինացիների համար այն նշանակում է ենթարկվել օտար կրոնին և մշակույթին։
Լեհ-Լիտվական ունիա /միություն/
Լեհաստանը և Լիտվիան հասկացան որ իրենք գտնվում են Տևտոնական օրդենի ագրեսիվ ծրագրերի սպառնալիքի տակ։  Լիտվան ի վիճակի չէր արևմուտքում դիմադրել գերմանացիներին և արևելքում հզորացող Մոսկովյան իշխանությանը։ Այդ ամենը հաշվի առնելով 1385թ․ Լեհաստանի և Լիտվայի միջև կնքվեց Կրևնյան ունիան։
Մոսկվայի զարթոնքը
Դարեր շարունակ գտնվելով թաթար մոնղոլական գերիշխանության ներքո, մոսկովյան իշխանները իրենց հաջորդների մեջ ամրապնդում էին այն գաղափարը, որ մոսկովյան իշխաններին ավելի առանձնահատուկ դեր է հատկացված։ Ժամանակի ընթացքում ռուսական որոշ իշխաններ ինքնակամ ընդունեցին Մոսկվայի գերիշխանությունը՝ Յարոսլավլը, Ռոստովը, Նովգորոդը, Տվերը։ 
1480թ․  Մոսկվան ազատվեց թաթար-մոնղոլական լծից։ Մոսկվայի իշխան Իվան երրորդը իր համար ընտրեց «Համայն Ռուսիո թագավոր» տիտղոսը և հայտարարեց որ նախկին Կիևյան Ռուսիայի բոլոր հողերը դառնում են Մոսկովյան Ռուսիայի հողեր։
1490թ․երբ մոսկովյան զորքերը հասան Լիտվական սահմանին, ուկրաինացի իշխանները ինքնակամ ընդունեցին Մոսկվայի գերիշխանությունը։

Ղրիմի խանություն

Մի նոր սարսափելի ուժ հայտնվեց Լիտվայի հարավային սահմաններում։ Ոսկե Հորդայի անկման ընթացքում Մերձսևծովյան շրջաններում տարածված քոչվոր թաթարները անջատվեցին Հորդայից և Գիրեյների իրենց դինաստիայի գլխավորությամբ կազմեցին Ղրիմի խանությունը։ 1475թ․ օսմանյան զորքերը գրավեցին Կաֆան և Ղրիմի նավահանգստային շատ քաղաքներ: Փաստացի 1478թ․ օսմանացիների ռազմաբեմն Ուկրաինայում ընդգրկեց ամբողջ Ղրիմի թերակղզին և ստիպեց Մենգլի Գիրեյ խանին ընդունել օսմանյան սուլթանի գերիշխանությունը։
Ղրիմի խաները վարում էին նվաճողական քաղաքականություն և հարձակվում ուկրաինական հողերի վրա, որի նպատակն էր «եսիր» /ստրուկ/ գերել, որոնց հետագայում վաճառում էին Կոնստանդնուպոլսի շուկաներում։

1569թ․ Լյուբլինյան ունիա

XVI դ․ ակնհայտ դարձավ, որ Լիտվական մեծ իշխանությունն անկման եզրին է։ Դրան զուգահեռ հզորանում է Մոսկվան։ Այս հանգամանքները ստիպեցին որոպեսզի Լիտվական մեծ իշխանությունը դիմի Լեհաստանին, Լեհաստանը պատրաստ էր օգնել, բայց որոշակի պայմաններով, հիմնական պայմանը այն էր, որ Լեհաստանն ու Լիտվան միանալով դառնում էին քաղաքական մեկ միավոր, մեկ միապետի գլխավորությամբ։
1569թ․ կնքվեց Լյուբլինյան ունիան:
Ունիայի ստորագրման հետևանքը նոր միավորման Ռեչ Պոսպոլիտայի ստեղծումն էր, որն ուներ ընտրովի թագավոր, խորհրդարան /սեյմ/ դրամ, հարկեր, ընդհանուր արտաքին քաղաքականություն։ Դրա հետ մեկտեղ Մեծ իշխանությունը որոշ չափով պահում էր ինքնավարությունը։ Այսպիսով XIV-XVIդ․ պատմության նախաբեմ դուրս եկան երկրներ, որոնք հետագա հարյուրամյակներում որոշելու էին Ուկրաինայի ճակատագիրը՝ ակնհայտ է, որ նման պարագայում Ուկրաինան անկախություն ստանալու հեռանկար գրեթե չուներ։



Թեմա7 ․Կոզակական դարաշրջան
Կազմավորման փուլ
1240թ-ի Կիևի անկումից հետո Ուկրաինիայի պատմության հիմնական իրադարձությունների ասպարեզը դարձան Գալիչիան և Վոլինը: XVI դարասկզբին նոր սրությամբ բորբոքվեց նորակյաց ժողովրդի և քոչվորների միջև պայքարը:
	ԵՎ նրանք, ովքեր ազատությունը գերադասում էին ստրկությունից աստիճանաբար համալրում էին ուժեղների շարքերը սահմանամերձ գոտիներում: Այսպիսով, ուկրաինիական հասարակության մեջ առաջանում է նոր դաս՝ գաղութաբնակ-կոզակության դասը, որի հիմնական նպատակը թաթարների հարձակումները ետ մղելն էր, այդտեղ մշտական բնակություն հաստատելն ու տնտեսությամբ զբաղվելը: Նրանք գերազանց տիրապետում էին զենքին և հաղթանակներ էին տանում թուրք-թաթարական հորդաների դեմ, ապահովելով ժողովրդի անվտանգությունը և խաղաղությունը: Նրանց հեղինակությունը այնպես բարձրացավ հասարակության բոլոր խավերի մեջ, որ ուկրաինացի ժողովուրդը  կոզակներին տեսնում էին  որպես ազատագրող փրկարարների: 
      Սահմանամերձ բնակչություն - դարեր շարունակ Ուկրաինիայի նստակյաց ժողովուրդը տափաստանային բերրի սևահողերը յուրացնելու փորձեր էր ձեռնարկում: Կիևյան Ռուսիայի դարաշրջանում ամրություններ կառուցվեց, սակայն թաթար մոնղոլների արշավանքները դրանք հողին հավասարեցրեցին: Լիտվական մեծ իշխանի կառավարման շրջանում հարավային հողերի գրավումը ավելի հաջող էր ընթանում, սակայն XV դ Ղրիմի խանության հզորացման շրջանում թաթարները այդ նոր բնակավայրերը ոչնչացրեցին: XVI դարում ուկրաինացիներով բնակեցված տարածքների սահմանները կրկին ետ մղեցին մինչև հյուսիսային սահմաններ:
     Թաթարներ - Անընդհատ թաթարների գազանաբար հարձակումներով այրվում և ոչնչանում էին ուկրաինիական գյուղերն ու քաղաքները, ծերերին և տկարներին սպանում էին, իսկ առողջ հազարավոր երիտասարդներին գերության էին տանում: Թաթարների հարձակումները ուկրաինիական հողի վրա ուներ տնտեսական նշանակություն, քանի որ նրանք զբաղված էին անասնաբուծությամբ, իսկ իրենց աճող պահանջները չին կարող բավարարել իրենց պարզունակ տնտեսությունը, այդ իսկ պատճառով միայն ստրուկների հետ փոխանակումով նրանք Օսմանյան կայսրությունից կարող էին ձեռք բերել անհրաժեշտ պատրաստ իրեր:  Թաթարական արշավանքներից Ուկրաինան մեծ կորուստներ էր կրում  և յուրաքանչյուր երրորդ գյուղ կամ ավերվել կամ էլ դատարկվել էր թաթարների ձեռքով։
Հողերի գաղութացում - Չնայած թաթարական այդ սարսափելի սպառնալիքին հարուստ և խոպան սևահողերն հրապուրում էին հողատերերին։ Երբ հացահատիկի առևտուրն աշխուժացավ, լեհ ավատատերերը ձգտում էին ավելի շատ հողատարածքներ ձեռք բերել։ Այդ հողերը յուրացնելու համար նրանք հրապուրում էին գյուղացիներին 10, 20 և նույնիսկ 30 տարվա անվճար հողօգտագործման իրավունքով /սլոբոդաներ/։
Կիևշչինայի և Բրացլավշչինայի նոր յուրացվող հողերի մյուս առանձնահատկությունը քաղաքների արագ աճն էր։ XVIIդ․ սկզբին միայն Կիևչինայում կառուցվեց մոտ 200 նոր քաղաք։ 
Այդ քաղաքներում հիմնականում  ապրում էին մոտակայքի հողերը մշակող գյուղացիները։ Նման քաղաքները  հիմնականում ինքնավարություն չունեին, այլ պատկանում էին ավատատերերին։ Քանի որ սահմանամերձ հողերի մեծ մասը հարուստ կալվածատերերի ձեռքին էին, միջին և մանր շլյախտային քիչ բաժին էր հասել։ Եվ շլյախտիչները սկզբում Դնեպրի ափերին հայտնվեցին ոչ թե որպես հողատերեր, այլ հարուստ կալվածքների վարիչներ և դաստակերտերի կառավարիչներ։ XVIIդ․ շլյախտերիչները կազմում են 8-10%-ը։ Սա վկայում է այն մասին, որ մանր շլյախտան դժկամությամբ էր տեղափոխվում սահմանամերձ գոտում բնակություն հաստատելու։
Կոզակներ-մերձդնեպրյան հարթավայրերում ձևավորված նոր հասարակության խորհրդանիշը դարձավ կոզակությունը, թուրքական ծագում ունեցող «կոզակ» բառը նշանակում է փախստական, ազատ, անկախ մարդ, որը բնակվում է հասարակությունից դուրս, անմարդաբնակ վայրերում։ 
Սլավոնական կոզակներն հայտնվեցին 1480թ․ բայց միայն XVIդ․ նրանց թիվն արագորեն աճեց։
Մեծդնեպրյան շրջանի կոզակների մեծամասնությունը ուկրաինացիներ էին։ Կոզակության ռուսական տարատեսակը տարածվեց դեպի արևելք Դոն գետի ափերով։
Առաջնորդվելով միշտ ազատ լինելու ձգտումով կոզակները շարժվում էին Դնեպրի հարավային շրջաններ։ Նրանք զբաղվում էին որսորդությամբ, ձկնորսությամբ միևնույն ժամանակ ձիեր ու անասուններ արածացնելով։
Նրանք իրենց մեջ առաջնորդներ էին փնտրում և իրենց կոչում էին օտամաններ։
Սահմանամերձ շրջանների տանուտերերը անհանգստացած էին անկախ կոզակներից, որոնք հաճախ անհարգալից վերաբերմունք էին դրսևորում իշխանության նկատմամբ, սակայն ի դեմս կոզակության նրանք տեսան այն ուժը, որը կարող էր դիմակայել արտաքին թշնամուն։ Այդ իսկ պատճառով հավաքագրվեց կոզակների ջոկատ սահմանային պահազորում ծառայելու համար։
Զապորոժյան Սիչ-Կոզակներից զինված միավորումների կազմակերպելու նախաձեռնությունը պատկանում էր Ուկրաինացի ավատատեր Դմիտրո Վիշնևեցկուն։ Նա փոքր Խորտիցա կղզում մի ամրոց հիմնեց, որ ամուր պատնեշ էր լինելու թաթարական հարձակումների դեմ։ Այսպես Վիշնևեցկին հիմնեց Զապորոժյան Սիչը։ Գտնվելով իշխանությունների համար անհասանելի վայրում Զապորոժյան Սիչն իր հիմնադրի մահից հետո էլ շարունակում է ծաղկել: Յուրաքանչյուր քրիստոնյա տղամարդ անկախ սոցիալական դիրքից կարող է գալ կղզի ամրոցը և դառնալ կոզակական եղբայրության անդամ։ Նույն հեշտությամբ էլ կարող էր հեռանալ: Կանանց և երեխաներին չէին ընդգրկում՝ համարելով ավելորդ բեռ։ Նրանք չէին ընդունում ոչ մի օրենք, բացի իրենց օրենքներից։ Բոլորն ունեին հավասար իրավունքներ և կարող էին մասնակցել  խորհուրդներին /ռադա/, որտեղ ընտրում էին իրեն առաջնորդներին։ Զապորոժցիները ընդամենը 5-6 հազ էին, հիմնականում զբաղվում էին ձկնորսությամբ, որսորդությամբ, մեղվաբուծությամբ։
Ցուցակագրված կոզակներ
Սահմանամերձ քաղաքում շատ կոզակներ էին ապրում, որոնք արհամարում էին ամեն տեսակի իշխանության, ընդունելով միայն իրենց ավագանուն։
Լեհական կառավարությունը փորձում էր հնազանդեցնել կոզակներին: 1572թ այդ պատճառով ստեղծվեց  առաջին 300 հոգանոց կոզակական վճարովի ջոկատը, չնայած այն արագ կազմալուծվեց, բայց այն ուներ կարևոր նշանակություն՝ լեհական կառավարությունը պաշտոնապես ճանաչեց կոզակների գոյությունը։ 2-րդ ջոկատ ստեղծվեց 1578թ․ այս անգամ 600 կոզակներ ջոկատներ, որոնց անունները գրանցվեց հատուկ ցուցակում, դարձան ցուցակագրված կոզակներ։ Մինչև 1589թ․ցուցակագրված կոզակների թիվը հասավ 3000։ Դրանք հիմնականում նստակյաց, ընտանիքի տեր, բավականին հարուստ կոզակներ էին։
XVIIդ․ ձևավորվեց կոզակների 3 շերտավորում։
Ցուցակագրված կոզակներ, որոնք ծառայում էին թագավորին, զապորոժցիներ, որոնք ապրում էին Ռեչ Պոսպոլիտայի սահմանից դուրս, չցուցակագրված կոզակներ, որոնք չունեին սահմանված կարգավիճակ։ 
Պայքար թուրք-թաթարների դեմ։
Սկզբնական փուլում կոզակները չէին վայելում հասարակության բարիացակամությունը, սակայն իրավիճակը փոխվեց շնորհիվ այն բանի, որ կոզակները հարձակվում էին թաթարների և թուրքերի վրա։ XVIIդ․ թուրքերից ոչ միայն Ուկրաինան էր տուժել, այլև Հունգարիան։ Կոզակները ազատագրում էին ուկրաինական տարածքները թաթարներից և զավթած ավարի շնորհիվ կրկնապատկում իրենց եկամուտը։
Հարձակումներից շատերը իրականացնում էին ծովում։ Թուրք-թաթարների դեմ մղած պայքարում ձեռք բերելով զգալի հաջողություններ Ավստրիան Մոլդովայում դաշինք է կնքում կոզակների հետ թուրքերի դեմ համատեղ գործողությունների հարցում։ Եվ նույնիսկ Հռոմի Պապը հարաբերություններ հաստատեց կոզակների հետ։ Ակնհայտ երևում է, որ Սիչը գործում է որպես  անկախ պետություն պատերազմներ է մղում, վարում ինքնուրույն արտաքին քաղաքականություն։
Թուրքիայի դեմ կոզակների արշավանքները առավել հզոր թափ ստացան XVIIդ-ի 1-ին կեսին, երբ նրանք գրոհեցին Տրապիզոնը և հարձակվեցին Կոստանդնուպոլսի վրա, երբ 30 հազար կայազորի վրա հարձակվեցին 80 կոզակներ, քաղաքը վառեցին և անպատիժ փախան։ Նույն գործողությունները կատարեցին 5 տարի անց։ 1616թ․ կոզակները գրավեցին Կաֆան՝ ստրուկների շուկան Ղրիմում և ազատեցին ստրկության դատապարտված հազարավոր մարդկանց: Բոլոր այս հաղթանակները վստահություն ներշնչեցին կոզակներին իրենց ուժերի նկատմամբ։

Թեմա 8․Քաղաքական իրադարձությունները XVII դարում
Մեծ ապստամբության նախօրեին
XVIIդ․ավատատերերը նպաստեցին Ուկրաինայի սահմանամերձ Խոպան հողերի գաղութաբնակեցման գործին։ Եվ ամենից առաջ ուժի և բռնության դիմում էին հենց խոշոր կալվածատերերը։ Ավատատերերը ուժի իշխանությունը կիրառում էին հատկապես գյուղացիության նկատմամբ։ Խոպան հողերի յուրացման շրջանում նրանք գյուղացիներին հրապուրեցին սլոբոդաներով, բայց երբ սլոբոդայի ժամկետը լրանում էր, ավատատերերը հարձակվում էին գյուղացիության վրա ենթարկելով դաժան պատասխանատվության։ Սակայն վիճակը ավելի էր ծանրանում, երբ կալվածատերերը իր տիրույթները վարձակալությամբ էր տալիս, այն պայմանով, որ վարձակալը գումար էր վճարում կալվածատիրոջը և աշխատում էր հնարավորինս շատ եկամուտ կորզել գյուղացուց։ Հրեաները, որը սեփական հողից զրկված էին, նրանց ոչինչ չէր մնում, քան վարձակալել հողերը։ 
Հաճախ վարձակալը պահանջում էր, որ գյուղացիները կալվածատիրոջ համար աշխատեն ոչ թե 3-4 օր, այլ 6 օր կամ նույնիսկ ամբողջ շաբաթ։
Վարձակալության մյուս ձևը օղի և ծխախոտ արտադրելու և վաճառելու իրավունքի ժամանակավոր մենաշնորհ ձևով բերելն էր։ 
Դժգոհության ալիք էր բարձրանում նաև Ուկրաինայի սահմանամերձ շրջաններում և իր մեջ ընդգրկվում էին հասարակության բոլոր ցածր խավերը։
Բացի այն որ սահմանամերձ բնակչությունը պատրաստ էին անհնազանդության և խռովության նրանք նաև կատարելապես տիրապետում էին զենքին։ 
Ուկրաինայում բռնկվող ցանկացած ապստամբության ողնաշարը դառնում էր կոզակությունը։
Եվ որքան ուժեղանում էր սահմանամերձ տիրույթներից առավել մեծ եկամուտներ կորզելու ցանկությունը, այնքան ամրանում էր շահագործողների դեմ պայքարելու ուկրաինացիների ոգին։

Բոգդան Խմելնիցկի

Խմելնիցկին ծնվել է 1595թ.-ին, մանր շլյախտիչի ընտանիքում։ Նա ստանում է ժամանակի լավագույն կրթությունը, տիրապետում է լեհերենին և լատիներենին։ Կառավարության մոտ լավ համբավ է ձեռք բերում և ստանում է Զապարոժյան զորքի գրագրի պաշտոնը։
Սակայն իր կյանքի ողբերգական դրվագը փոխում է ոչ միայն իր կյանքը այլ նաև երկրի կյանքն ու պատմության ընթացքը։ /Սպանվում է իր որդին, կնոջը առևանգում է տեղի շլյախտիչը, դիմում է դատարան, անարդյունք/։
1648թ․ հետապնդվելով լեհերից, նա հասավ Զապարոժյան Սեչ, ձեռք բերեց զապորոժցիների համաձայնությունը, Սիչից վռնդեց լեհական կայազորն ու անմիջապես ընտրվեց հեթման: Ապստամբությունն սկսված էր: Խմելնիցկու կազմակերպած ապստամբությունը ակնհայտ տարբերվում էր մնացած ապստամբություններից, մինչև Սեչ փախչելը նա մոտ մեկ տարի ծրագրավորում է ապստամբությունը և ապահովում իր կողմնակիցների աջակցությունը։ Գիտակցելով լեհերի դեմ կոզակների թույլ կողմը՝ հեծելազորի բացակայությունը Խմելնիցկին առաջարկում է թաթարների հետ դաշինք կնքել։ Եվ խանը 4 հազարանոց հեծելազոր է ուղարկում Խմելնիցկուն օգնության։ 

Առաջին հաղթանակները
 1648թ․ մայիսի 6-ին տեղի ունեցավ ճակատամարտ 6 հազ․լեհական ջոկատի և 9հազ․ կոզակական և թաթարական միացյալ զորքերի միջև։ Ապստամբներին միացան նաև ցուցակագրված մի քանի հազարանոց խումբ։ Ճակատամարտը ավարտվեց լեհերի պարտությամբ։ Մայիսի 26-ին ուժասպառ լեհերն ընկան կոզակների դարանը և դարձյալ գլխովին ջախջախվեցին: Խմելնիցկու հաղթանակի լուրը արագ տարածվեց երկրով մեկ, կոզակները, գյուղացիները գնդեր էին կազմում և միանում Խմելնիցկու ջոկատին։
Մի քանի ամսվա ընթացքում ամբողջ լեհական շլյախտան վերացավ Ուկրաինայից։ Հաղթանակից հետո Խմելնիցկին զբաղված էր ժամանող նորանոր ապստամբներին վարժեցնելով, ստեղծելով կարգապահ և կազմակերպված բանակ։ Անընդհատ ժամանող կամավորներից նոր զորամասեր կազմվեց, որոնց թիվը հասավ 80-100հազարի,  որից միայն 40 հազ․ կոզակական կանոնավոր զորք էր։ Այս ընթացքում լեհերը սկսեցին ձևականորեն բանակցություններ վարել Խմելնիցկու հետ, սակայն ժամանակը զուր չէին վատնում և հավաքագրեցին 32 հազ․ շլյախտիչների և 8 հազ․ գերմանական վարձկանների։
Սեպտեմբերի 23-ին տեղի ունեցավ Պիլյավցիի ճակատամարտը, կոզակները և թաթարները մի քանի ժամում ջախջախեցին լեհական զորքին: Հոկտեմբերի սկզբին կոզակական-գյուղական բանակը շարժվեց դեպի արևմուտք և պաշարեց Լվովը։ Լեհ թագավորը Խմելնիցկուն հաշտություն առաջարկեց 1649թ․ նա վերադարձավ Կիև։ Նույնիսկ Խմելնիցկու տպավորիչ հաղթանակներից հետո ուկրաինացիների և լեհերի միջև հարաբերությունները մնացին չպարզաբանված։ Չնայած խմելնիցկին չէր ցանկանում կապերը խզել Ռեչ Պոսպոլիտայի հետ, բայց հաստատ գիտեր, որ ուկրաինացիները չեն վերադառնա 1648թ-ից առաջվա իրենց կյանքին։ Լեհերը համաձայնվում էին ծանր զիջումներ անելուն և պնդում որ ամբողջ Ուկրաինան պետք է վերադառնա շլյախտայի իշխանության ներքո։ Այս իրավիճակը պատճառ էր հանդիսանում իրավիճակների կրկնմանը։
1649թ․ գարնանը լեհերը հարձակվեցին:  Լեհական զորքը գլխավորում էր լեհ թագավորը /Յան Կազիմիրը/։ Սակայն երբ թվում էր, որ հաղթանակը մոտ է, թաթար խանը դավաճանեց Խմելնիցկուն և պահանջեց հաշտություն կնքել։
1649թ․ օգոստոսի 18-ին ստորագրվեց Զբորովյան խաղաղության համաձայնագիրը, ըստ որի ցուցակագրված կոզակների թիվը հասցվում է 40 հազարի։ Այդ երկրամասում բոլոր վարչական պաշտոնները պետք է զբաղեցնեին միայն կոզակական ավագանու անդամները:
Չնայած ապստամբություն բոլոր մասնակիցներին ներում շնորհվեց, սակայն գյուղացիության մեծ մասը պետք է վերադառնար ճորտության կարգավիճակին։ Այս պայմանագրից դժգոհ էին թե լեհերը և թե կոզակները։ Ուստի նրանք չէին շտապում պայմանագիրը վավերացնել։ 1651թ․վերսկսվեց լեհ-ուկրաինական պատերազմը։ Ճակատամարտը ավարտվեց Խմելնիցկու ջախջախիչ պարտությամբ։ Պատճառը դարձյալ թաթարների նենգությունն էր։ Այս անգամ նրանք ոչ միայն լքեցին կռվի դաշտը, այլև ստորաբար գերեցին Խմելնիցկուն։ 1651թ․սեպտեմբերի 28-ին ստորագրվեց Բիլացերկվյան խաղաղության պայմանագիրը, ըստ որի ցուցակագրված կոզակների թիվ նվազեցվում էր մինչև 20 հազարի,  հեթմանի իշխանությունը սահմանափակվում էր կիևյան վոյեվոդությունով և նրան արգելվում էր արտաքին կապերի մեջ մտնել, հատկապես թաթարների հոտ։ 
Սակայն Խմելնիցկին չէր կարող համակերպվել այդ ստորացուցիչ պայմանների հետ և 1652թ․ զորք հավաքելով հարձակվեց լեհերի վրա և պարտության մատնեց նրանց։
Խմելնիցկին գիտեր, որ ապստամբության հաջողության համար անհրաժեշտ էր դրսից աջակցություն ունենալ։
Սկզբում որոշեց համագործակցել Օսմանյան կայսրության հետ։ Սակայն այդ գաղափարը կյանքի չկոչվեց, նախ մուսուլմանների նկատմամբ ուկրաինացիների համընդհանուր ատելության և երկրորդ՝ Օսմանյան կայսրությունում կատարվող ներքին փոփոխությունների պատճառով։
Ուկրաինայի հովանավորի թեկնածու էր Մոսկովյան ուղղափառ ցարը: Խմելնիցկին խնդրում է ցարին հանուն իրենց ընդհանուր ուղղափառ հավատքի օգնության գալ իրենց։ 

Պերեյասլավյան պայմանագիր

1653թ․ Մոսկովյան դեսպանությունը Կիևի մոտ գտնվող Պերեյասլավլում հանդիպեց հեթմանի հետ։ 1654թ-ի Խմելնիցկին գումարեց կոզակական ավագանու ռադա /խորհուրդ/, որտեղ որոշվեց անցնել Մոսկովյան իշխանության տակ։ 1654թ․ կնքվեց Պերեյասլավլի պայմանագիրը, որը շրջադարձային կետ հանդիսացավ ոչ միայն Ուկրաինայի և Ռուսաստանի, այլև ողջ Արևելյան Եվրոպայի պատմության մեջ։ Այս պայմանագրով Մոսկովիան դարձավ մեծ տերություն։ Իսկ Ուկրաինայի ճակատագիրը կապված կլինի այս հսկայական տերության ճակատագրի հետ։

Մեծ ապստամբության վերջաբանը
Պերեյասլավյան պայմանագրի հետևանքներից մեկը տարածաշրջանում քաղաքական միությունների արմատական փոփոխություններն էին։ Ի պատասխան ցարի հետ Խմելնիցկու կնքած պայմանագրի լեհերն ու թաթարները միաձուլվեցին։ Պատերազմը նոր փուլ մտավ։
1654թ․մոսկովյան բանակը կոզակների հետ միասին մտան Բելառուսիա։ Աշնանը մարտական, գործողությունները տեղափոխվեցին հարևան արևմտյան Ուկրաինա։ Թաթարները որ ոչ մի պարտավորվածություն չունեին ուկրաինացիների նկատմամբ անգթորեն ամայացնում էին երկիրը։ 1655թ․ օգտվելով այն բանից, որ լեհերի հիմնական ուժերը պատերազմի մեջ են, շվեդներն հյուսիսից հարձակվելով գրավեցին Լեհաստանի մեծ մասը։ Շուտով շվեդ-ուկրաինական դիվանագետները քննարկում էին լեհերի դեմ արշավանքի հարցը։ Ավելին, շվեդները Խմելնիցկուն խոստացան օգնել Կիևյան իշխանություն ստեղծելու գործում։ Սակայն շվեդների հայտնվելը բարդություններ էր ստեղծում հեթմանի համար։ Շվեդները պատերազմ հայտարարեցին Մոսկվային, և Խմելնիցկին հայտնվեց բարդ իրավիճակում։ 1656թ․ Վիլնյուսում կնքվեց խաղաղության պայմանագիր՝ Լեհաստանի և Ռուսաստանի միջև։
Այն առաջացրեց ուկրաինացիների զայրույթը։ Պայմանագիր կնքելիս ռուսները չէին տեղեկացրել ուկրաինացիներին, ավելին, ուկրաինական պատվիրակությանը թույլ չտվեցին մասնակցելու բանակցություններին։ Երբ պարզ դարձավ, որ ցարը պատրաստ է զոհել ուկրաինացիների շահերը, Խմելնիցկին բացահայտ մեղադրեց ցարին դավաճանության մեջ։
Դժգոհ կոզակությունը իր բոլորր դժբախտությունների մեջ մեղավոր ճանաչեց հեթմանին և ըմբոստացավ նրա դեմ։
Անմխիթար տեղեկությունները սպառեցին արդեն ծանր հիվանդ Խմելնիցկուն և նա մահացավ 1657թ-ին։
Ուկրաինայի պատմության ընթացքի վրա Բոգդան Խմելնիցկու ազդեցության դերը մեծ էր։ Նա վերածնեց ուկրաինական քաղաքական պատմությունը, գյուղացիների և կոզակների անկառավարելի ամբոխից` նա կարգապահ, կազմակերպված և հզոր բանակ ստեղծեց։
Նրա ամենակարևոր նվաճումը այն էր, որ հեթմանն արթնացրեց հպարտության զգացումը այնպիսի մի հասարակության մեջ, որը զուրկ էր ինքնավստահությունից, սեփական շահերը պաշտպանելու կամքից ու վճռականությունից։

Թեմա 9․ Ուկրաինան «Ավերմունքի շրջանում» /ավերանք-распад/

Խմելնիցկու մահը անակնկալի բերեց ուկրաինացիներին։ Ուկրաինական հասարակությունը հատկապես կարիք էր զգում այնպիսի մի առաջնորդի ինչպիսին էր Բոգդան Խմելնիցկին։ Նրա հետևորդներից ոչ մեկն այնպիսի ժողովրդական սեր և հարգանք չէր վայելում։ Բոգդան Խմելնիցկին հույս ուներ դառնալ Ուկրաինայում կոզակական  կառավարիչների դինաստիայի հիմնադիր և ուզում էր այնպես դասավորել, որ իր որդի Յուրին ժառանգեր հեթմանի պաշտոնը։ Խմելնիցկու մահից հետո իր 16-ամյա որդին պատրաստ չէր երկիրը ղեկավարելու, այդ իսկ պատճառով հեթման ընտրվեց Զապորոժյան կոզակության գլխավոր գրագիր Իվան Վիհովսկին։ Նա ձգտում էր ինքնուրույն արտաքին քաղաքականություն վարել և ցանկանում էր ստեղծել ուկրաինական անկախ իշխանություն։ Սակայն դրա հետ միասին, հասկանում էր  որ Ուկրաինան պատրաստ չէ նման որոշիչ քայլ անելու և Մոսկվայից կախման մեջ չընկնելու համար հակակշիռ քայլեր էր հարկավոր։ Այդ նպատակով Վիհովսկին ձգտում էր առավել սերտ կապեր հաստատել Լեհաստանի հետ։ Սակայն ժողովրդական զանգվածները կասկածանքով էին վերաբերվում լեհական շլյախտայի համերաշխությանը։ Որի արդյունքում շարքային կոզակների զգալի մասը  ըմբոստացավ նրա դեմ, իսկ 1658թ․ հունիսին կոզակական 2 թշնամի բանակներ արյունահեղ ճակատամարտ տվեցին Պոլտավայի մոտ, որից հաղթած դուրս եկավ Վիհովսկին։ Եղբայրասպան այս ճակատամարտում զոհվեց մոտ 50 հազ․ ուկրաինացի։
Գիտակցելով, որ Մոսկվայից տարանջատվելն անխուսափելի է Վիհովսկին կրկնապատկեց ջանքերը լեհերի հետ հարաբերությունները բարելավելու համար։ 1658թ-ին Ուկրաինացի և լեհ դեսպանները փոխզիջումային համաձայնության եկան, որը հայտնի է որպես Հադյաչի պայմանագիր։ Ըստ այդ պայմանագրի Կիևի, Բրացլավի և Չեռնիգովի վոյեվոդությունները պետք է կազմեին  Ռուսիական իշխանության, իշխանության ղեկավարը՝ հեթմանը պետք է ենթարկվեր միայն թագավորին և ունենար սեփական բանակ, դատարաններ, պետական գանձարան։
Առանց հեթմանի թույլտվության լեհական զորքերին արգելվում էր մուտք գործել իշխանության տարածք։ Պայմանագիրը դեռ չէր ստորագրվել, երբ մոսկովյան 150 հազ․ զորքը ներխուժեց Ուկրաինա։ Հավաքագրելով իր բանակը, միանալով լեհական և թաթարական դաշնակիցների հետ Վիհովսկին շարժվեց հակառակորդին ընդառաջ։ Ճակատամարտում ցարական զորքերը պարտություն կրեցին /1658թ․ Կոնոտոպի/։ Սակայն հեթմանը չկարողացավ օգտվել իր հաղթանակից։ Մոսկովամետ գնդապետները մեղադրում էին հեթմանին այն հարցում, թե ինքը Ուկրաինան վաճառել է Լեհերին և ի վիճակի չլինելով պատերազմել Մոսկվայի հետ Վիովսկին հրաժարվում է հեթմանությունից և փախչում է Լեհաստան։
Առավելությունը անցնում էր Մոսկվայի կողմը։ Հույս ունենալով, որ հոր անունը կվերականգնի ներքին խաղաղությունը և կհամախմբի ժողովրդին ավագանին հեթման է ընտրում Բոգդան Խմելնիցկու որդի Յուրի Խմելնիցկուն։ Ռուսները պահանջում են որ, երիտասարդ հեթմանը ներկայանա իրենց ճամբար՝ վերանայելու ցարի հետ հոր կնքած պայմանագիրը։ Յուրին շտապեց Մոսկվայի հետ նոր և ոչ շահավետ պայմաններով պայմանագիր ստորագրել։
Համաձայն պայմանագրի՝ մոսկովյան կայազորները տեղակայվում էին ոչ միայն Կիևում, այլ Ուկրաինայի բոլոր մեծ քաղաքներում, կոզակներին արգելվում էր առանց ցարի թույլտվության պատերազմներ վարել։ Հեթմանների և այդ բարձրագույն ավագանու անդամների ընտրությունները, առանց Մոսկվայի հաստատման համարվում էր անվավեր։ Իրավիճակը ուղղելու անկարողությունից Յուրի Խմելնիցկին հրաժարվում է հեթմանի պաշտոնից և հեռանում մենաստան։ Նրա հետնորդ Պավլո Տերտերյայի իշխանությունը սահմանափակվում էր միայն Աջափնյակով։ 
Տերտերյան նույնպես վարում էր լեհամետ քաղաքականություն։ Լեհերի հետ միասին նա ներխուժեց Ձախափնյակ։ Բայց հարձակումը ձախողվեց և լեհերի հետ միասին Տերտերյան վերադարձավ Աջափնյակ։ Այս ընթացքում սկսվում է հակալեհական խռովությունները և լեհերը դաժանությամբ էին ճնշում այդ խռովությունները, նույնիսկ նրանք քանդեցին Բոգդան Խմելնիցկու գերեզմանը և աճյունը ցիրուցան արեցին։ 
Տերտերյան և նրա լեհ դաշնակիցները այնպիսի վայրագույրներ գործեցին, որ հեթմանից երես թեքեցին նույնիսկ իր հավատարիմ կոզակները։
Ի վերջո նա էլ հրաժարվեց հեթմանի պաշտոնից և փախավ լեհաստան։

Թուրքական այլընտրանք։ Դորոշենկո և Յուրի Խմելնիցկի

Երբ Ուկրաինան բաժանվել էր լեհական և ռուսական ազդեցության ոլորտների և իրենց օտարերկրյա տերերի ձեռքին ընդամենը խամաճիկ դարձած հեթմանների մրցակցությունը դառնում էր թշնամիների պայքար, կոզակական ավագանու անդամների մոտ աճում էր դժգոհությունը թշնամացած խմբերի նկատմամբ։ Նրանք առաջադրեցին Աջափնյա Ուկրաինայի հեթման Պետրո Դորոշենկոյին։
Նա անմիջապես հայտարարեց, որ նպատակ ունի իր ազդեցության տակ առնել Ձախափնյա և Աջափնյա Ուկրաինան։ Իր դիրքերն ամրապնդելու համար նոր հեթմանը մի շարք բարեփոխումներ անցկացրեց, հուսալով ստանալ ժողովրդի աջակցությունը։ Դորոշենկոն սկսեց հաճախակի խորհուրդ գումարել և ուշադրության արժանացնել շարքային կոզակության կարծիքը: Որպեսզի կախված չլինի ավագանուց, հեթմանը 20 հազ․ վարձկանների /սերդյուկներ/ զորագունդ է կազմում, որը միայն իրեն էր ենթարկվում։ Սկզբում Դորոշենկոն լեհամետ քաղաքականություն էր վարում, բայց իրավիճակը փոխվեց, երբ Ռուսաստանը և Լեհաստանը կնքեցին խաղաղության պայմանագիր, որտեղ խոսքը վերաբերվում էր Ուկրաինային, սակայն կողմերից ոչ մեկը հաշվի չառավ Ուկրաինայի կարծիքը։ Ըստ պայմանագրի Ձախափնյա Ուկրաինան անցնում էր Ռուսաստանին, իսկ Աջափնյա Ուկրաինան՝ Լեհաստանին։ Լեհաստանն ու Ռուսաստանը բավարարված էին համաձայնագրով, իսկ Ուկրաինայի համար դա աղետ էր։
Դորոշենկոն օգնություն է խնդրում Օսմանյան Բարձր Դռնից։ 
1667թ-ի աշնանը թուրք-կոզակական զորքը հարձակվեց լեհական զորքի վրա, որի արդյունքում Աջափնյա Ուկրաինային ինքնավարություն շնորհեցին։ Դորոշենկոն իր զորքով անցավ ձախ ափ, գահընկեց արեց հակառակորդին, Ձախափնյակի հեթման նշանակեց Իվան Բրյուխովեցկուն։ Սակայն իրավիճակը փոխվում է, երբ Դորոշենկոն Ձախափնյակում իր փոխարեն հեթման է նշանակում Դեմյան Մնոհոհրիշնուն։ Մոսկվան շարժվեց դեպի Ձախափնյակ, ստիպեց նոր հեթմանին հրաժարվել Դորոշենկոյից և ճանաչել ցարի իշխանությունը։ 1672թ․ տեղի է ունենում ճակատամարտ թուրք-ուկրաինական  և լեհական զորքերի միջև, արդյունքում Դորոշենկոն կրում է պարտություն և հրաժարվում է հեթմանի պաշտոնից։ 
Թուրքերը արագ կողմնորոշվեցին և Աջափնյակում հեթման նշանակեցին Յուրի Խմելնիցկուն։ Սակայն վերջինս չկարողացավ արշավանքներում ունենալ հաջողություն և ի վերջո սպանվում է թուրքերի ձեռքով։ 1681թ․ թուրքերը Մոսկվայի հետ կնքեցին Բախչիսարայի հաշտության պայմանագիրը, որոնք ճանաչում էին մեկը մյուսի Ուկրաինայում ունեցած բոլոր տիրույթները։ 
5 տարի անց Մոսկվան նմանատիպ պայմանագիր կնքեց Լեհաստանի  հետ և այսպիսով 1686թ-ին ամբողջ Ուկրաինան բաժանվեց հարևան պետությունների միջև։

Թեմա 10․ Քաղաքական իրադարձությունները XVII դ․ II կեսին

Ռուսաստանի մոտ գտնվելու պատճառով Ձախափնյակը Մոսկվայի ազդեցության ոլորտում էր։ Սակայն Ձախափնյակում էլ տեղի էր ունենում երկպառակություն, որի արդյունքում ձևավորվեց 2 խմբակցություն: Այդ ներքին պայքարը բորբոքվեց Յուրի Խմելնիցկու առաջին հեթմանությունից անմիջապես հետո: Հարուստ քաղքենու ընտանիքից սերած և ավագանիական ընտրախավի բացահայտ կողմնակից Յակով Սոմկոն միացավ իր նախկին մրցակից Վասիլ Զոլոտարենկոյի հետ, որպեսզի ավագանու համար իշխող դիրք ապահովեր: Սոմկո-Չոլոտարենկո խմբակցության դեմ դուրս եկավ ստորին խավից սերված և մեծ դեմագոգ Իվան Բրյախովեցկին և ընտրվեց զապորոժեցիների օտաման։
Իվան Բրյուխովեցկին ամբողջովին կախվածության մեջ լինելով Մոսկվայից, մեկը մյուսի հետևից զիջումներ էր անում ցարական կառավարությանը։ Նա հաստատեց 1659թ-ի Պերեյասլավյան անշահավետ պայմանագիրը, միաժամանակ առաջարկելով իր հաշվին ռուսական կայազորները պահել Ուկրաինայում։ Նա հեթմաններից առաջինն էր, որ այցելության գնաց Ցարին, որտեղ նրան բոյարի տիտղոս շնորհեցին և բոյարուհու հետ ամուսնացրեցին։ Որից հետո Բրյուխովեցկին նոր համաձայնագիր ստորագրեց, որն հերթական անգամ կրճատեց Ուկրաինայի իրավունքներն ու ազատությունը։ Ըստ այդ պայմանագրի Ուկրաինայի գրեթե բոլոր գլխավոր քաղաքները անցնում են Մոսկվայի վերահսկողության տակ։ Ցարական պաշտոնյաներին թույլ էր տրվում հարկեր հավաքել ուկրաինացիներից, Կիևի միտրոպոլիտին այսուհետ պետք է Մոսկվան նշանակեր, հեթմանի ընտրություններն էլ պետք է տեղի ունենային միայն ցարի ներկայացուցիչների ներկայությամբ։
Երբ մոսկովյան բարեփոխումները սկսվեցին, և նորանոր հարկեր սահմանվեցին, ժողովուրդը նզովում էր և´ Մոսկվային, և´ հատկապես իրենց հեթմանին։
1667թ․ Ձախափնյա Ուկրաինայում ապստամբության ալիք սկսվեց ցարական կայազորների դեմ։ Բրուխովեցկին հասկանալով, որ իր ռուսամետ քաղաքականությամբ ժողովրդի ատելությանն  է արժանացել, մի շարք հռչակագիր հրապարակեց, գաղտնի բանակցություններ վարեց Դորոշենկոյի հետ /Աջափնյակի հեթման/, սակայն արդեն շատ ուշ էր։ Երբ Դորոշենկոյի գնդերը անցան ձախ ափը Բրյուխովեցկուն խոշտանգեցին։
Դեմյան Մնոհոհրիշնի (1668-1672)
Լեհերի ճնշմանը դիմակայելու համար Դորոշենկոն վերադարձավ Աջափնյակ՝ Ձախափնյա Ուկրաինայի հեթման նշանակելով Դեմյան Մնոհոհրիշնուն։ Վերջինս էլ էր վարում ռուսամետ քաղաքականություն, որի դիմաց ցարը նրան Ձախափնյա Ուկրաինայի օրինական հեթման ճանաչեց։ Սակայն Մոսկվայի հետ հարաբերություններ վերականգնելը դեռ չէր նշանակում, որ նա կդառնա իրենց խամաճիկը։ Նա ռուսներին տեղեկացրեց ուկրաինացիների դժգոհության մասին և համառորեն պնդեց Ձախ ափից դուրս բերել մոսկովյան զորքերը։ Ցարը համաձայնեց և միայն  5 քաղաքներում թողեց ռուսական կայազորեր։ Ինչ վերաբերում էր Կիևին, հեթմանը հիշեցրեց որ Կիևը ինչպես նաև մյուս քաղաքները ցարը  չի գրավել, այլ զապարոժյան կոզակության ցանկության համաձայն «ընդունել է իր բարձր ձեռքի տակ», այդ պատճառով էլ իրավունք չունի այն «զիջել» լեհերին։
Մասնակիորեն վերադարձնելով իր նախորդի կողմից կորցրած ինքնավարությունը, նա վարձկան ջոկատի օգնությամբ ձեռնամուխ եղավ Աջափնյակում կարգուկանոն հաստատելու գործին։ Սակայն իր անտակտ վերաբերմունքը ավագանու նկատմամբ ճակատագրական դարձավ հեթմանի համար և նրանք դավադրություն կազմակերպեցին, որի արդյունքում ցարը հրամայում է բանտարկել նրան, տանջել և քշել Սիբիր։
Իվան Սամոյլովիչ (1672-1687) - 1672թ․ հեթման ընտրվեց Իվան Սամոյլովիչը, որը իրավունք չուներ ավագանու անդամներին դատել, ինչպես նաև արտաքին քաղաքական որևէ կապի մեջ մտնել՝ առանց ավագանու ռադայի համաձայնության։
Նոր հեթմանին պարտադրեցին ցրել վարձկան զորամասերը, որոնք գտնվում էին հեթմանի անմիջական ենթակայության տակ։ Դառնալով հեթման Սամոյլովիչը ձգտում էր լավ հարաբերություններ հաստատել ավագանու հետ, նրանց հողեր էր բաժանում, բացեց կրտսեր սպաների հատուկ գվարդիա /անվանակարգային ռազմական ընկերություններ/, որտեղ հիմնականում ավագանիների որդիներն էին սովորում, որ հատուկ հանձնարարություններ էին կատարում և պատրաստվում էին հետագայում բարձր պաշտոններում փոխարինել իրենց հայրերին։ Ստեղծելով այդ գվարդիան, Սամոյլովիչը նպաստեց Ձախափնյակում ավագանիների դինաստիայի առաջանալուն։ Նա փորձում էր ընդարձակել իր իշխանությունը ամբողջ Ուկրաինայում։ Նա խստացրեց վերահսկողությունը Զապորոժյեի վրա, իսկ գնդերը տարավ Աջափնյակ և ռուսական զորքերի հետ մարտնչեց թուրքերի և Դորոշենկոյի դեմ։ 
Սակայն 2 տարի անց թուրքերը ռուս դաշնակիցների հետ Սամոյլովիչին դուրս  մղեցին Աջափնյակից։
Այդ հողերը թողնելիս Սամոյլովիչը կազմակերպեց աջափնյա բնակչության զանգվածային տեղափոխումը Դնեպրի ձախ ափ, որով կոզակության նախահայրենիքը դատարկվեց։ Ուկրաինան վերամիավորելու հույսերը չարդարացան, երբ Ռուսաստանի և Լեհաստանի միջև կնքվեց «հավերժական խաղաղության» պայմանագիրը: Ըստ այդ պայմանագրի Կիևն ու Զապորոժյեն անցնում էին ցարի գերիշխանության տակ, իսկ Աջափնյակն ու Արևելյան Գալիչինան՝ Լեհաստանին։
1687թ․ Սամոյլովիչը ստիպված ռուսների հետ մասնակցեց թաթարների դեմ արշավանքին, այն ավարտվեց թաթարների, հաղթանակով, իսկ ռուսները ամբողջ մեղքը, բարդեցին հեթմանի վրա, որի արդյունքում հեթմանը ոչ միայն պաշտոնաթող արվեց, այլև արտաքսվեց Սիբիր։

Թեմա 11․ Ուկրաինան հեթմանշչինայի շրջանում

XVII դ.-ի վերջին, երբ լեհերը ետ նվաճեցին Աջափնյա Ուկրաինան և ինքնավարություն հաստատեցին  Զապորոժյեում, հեթմանների կառավարման տակ մնաց Խմելնիցկու երբեմնի կառավարման տակ եղած տարածքի մոտ երրորդ մասը։ Դնեպրի ձախ ափին գտնվող այս տարածքը ուկրաինացիները անվանեցին Հեթմանշչինա, իսկ մոսկովիտները՝ Մալոռոսիա։
XVII դ.-ի վերջին ավագանին շարքային կոզակներին ոչ միայն դուրս մղեց բարձր պաշտոններից, այլև ամբողջովին զրկեց կարևորագույն որոշումներ կայացնելուն մասնակցելու իրավունքից։
Պատերազմների պատճառով շատ կոզակներ սննկացան, որը նպաստեց մարտունակ կոզակների թվի նվազեցմանը։ Դա էլ իր հերթին ազդեց հեթմանական զորաբանակի թվի վրա։ Փոխվեց նաև ղեկավարման ոճը: Եթե Բոգդան Խմելնիցկու սերնդի կոզակական առաջնորդներին հատուկ էին քաջությունն ու գործողությունների վճռականությունը, ապա Ավերմունքի շրջանում ծնված առաջնորդները համեստ, սահմանափակ ու գործնական նպատակներ էին հետապնդում։ Նրանք հարմարվում էին քաղաքական իրավիճակի հետ և փորձում էին լավ հարաբերություններ հաստատել ցարի հետ։
Իվան Մազեպա (1687-1708) - Մոսկվայի հետ Հեթմանշչինայի հարաբերությունները վճռորոշ փուլ մտան Մազեպայի հեթմանության ժամանակաշրջանում։ Մազեպան Ձախափնյա ՈՒկրաինայի հեթմանն էր։ Նա ամրապնդում էր ավագանիների դիրքը՝ շնորհելով մեծ հողատարածքներ նրանց: Չի մոռանում նաև իր անձնական շահի մասին։ Ցարերի ճոխ նվերների և իր սեփական բարեկեցության համար անդադար հոգացության շնորհիվ, Մազեպան շուտով դառնում է 20 հազար կալվածքների տեր, այսինքն՝ Եվրոպայի ամենահարուստ ավատատերերից մեկը։ Նա մեծ ուշադրություն էր դարձնում մշակույթին՝ կառուցում էր նոր եկեղեցիներ, դպրոցներ և նոր տպարաններ էր բացում, իսկ իր հարստության մեծ մասը նվիրաբերում էր եկեղեցու և մշակույթի կարիքների համար։
 XVII դ.-ի վերջին Ուկրաինան գտնվում է սոցիալական ծանր իրավիճակում և Պետրիկը, որ կոզակների մեջ մեծ հեղինակության ուներ, սկսեց խռովություն սերմանել հեթմանի դեմ։ Պետրիկը աջակցություն ստացավ թաթարներից և պայքարի ելավ հանուն ուկրաինական անկախ իշխանության։ Թաթարներն օգնելու փոխարեն սկսեցին թալանել ժողովրդին: Պետրիկի նկատմամբ ժողովրդի համակրանքն անմիջապես մարեց և խռովությունը ճնշվեց։

Հարաբերությունները Մոսկվայի հետ
1689թ․ Ռուսաստանի գահին բարձրացավ երիտասարդ, գործունյա և եռանդուն Պետրոս I-ը, Մազեպան ամենաակտիվ օգնությունն էր ցուցաբերում երիտասարդ ցարին, իր ծրագրերը իրագործելու հարցում։
Նա ուզում էր Ազովի ծովից վտարել թուրքերին։
Մազեպան խորհուրդներ էր տալիս Պետրոս Առաջինին արտաքին քաղաքականության հարցերում, որի արդյունքում սերտ բարեկամական հարաբերություններ է հաստատվում ցարի հետ։ Պետրոս I-ի հետ ունեցած կապերի շնորհիվ Մազեպան կարողացավ օգուտ քաղել կոզակական ապստամբությունից, որը սկսվել էր Աջափնյակում լեհերի դեմ։ Հենց այդ ժամանակ լեհաստան ներխուժեց Շվեդիայի թագավոր Կառլոս 12-ը։ Օգտվելով քաղաքական խառնաշփոթությունից Մազեպան համոզում էր ցարին թույլ տալ իրեն գրավելու Աջափնյա Ուկրաինան։ Այսպես կրկին միացան Ուկրաինայի Դնեպրյան երկու ափերը։ Թվում էր, թե հեթմանի բարեկամությունը ցարի հետ երկկողմանի շահավետ էր, այնուհանդերձ, նրանց  հարաբերություններում որոշակի լարվածություն առաջացավ XVIII դ-ում։ 
1700 թ․ սկսած Հյուսիսային պատերազմում, որը տևեց 21 տարի, Պետրոս I-ի հակառակորդը Շվեդիայի 18-ամյա թագավոր Կառլոս XII-ն էր: Նա տաղանդավոր զորավար էր, բայց անտաղանդ քաղաքագետ։ Պատերազմի սկզբում նա Ռուսաստանին պարտության մատնեց, սակայն Պետրոսը կարողացավ դրանից դասեր քաղել։ Նա նորացրեց բանակը և երկրի սոցիալ-տնտեսական համակարգը։ Իր բոլոր հպատակներից նա պահանջում էր ենթարկվել կենտրոնական իշխանությանը։ Նման պայմաններում վտանգի տակ հայտնվեց Հեթմանշչինայի ինքնավարությունը, ցարը ուկրաինացիներին չլսված պահանջ ներկայացրեց՝ կոզակները պետք է պատերազմեին շվեդների դեմ։
Դժգոհությունը ստիպեց Մազեպային նոր հովանավոր փնտրել կապված Ուկրաինան լեհերից պաշտպանելու խնդրի հետ։ Մազեպան օգնություն խնդրեց ցարից, սակայն Պետրոս I-ը մերժեց։
1708թ․ Կառլոս 12-ը Մոսկվա տանող ճանապարհից շեղվեց և շարժվեց դեպի Ուկրաինա, Մազեպան ամենից առաջ մտածում էր երկիրը ավերածությունից փրկել և անցավ շվեդների կողմը։ Շվեդների հետ կնքվեց դաշնագիր։ Պետրոս I-ը իմանալով այդ մասին, Մազեպային անվանեց նոր Հուդա, իսկ իշխան Մենշիկովը հարձակվեց հեթմանական մայրաքաղաք Բատուրինի վրա և կոտորեց նրա ամբողջ բնակչությունը։ Այդ նույն ընթացքը Պետրոս I-ը հրամայեց Մազեպայի հետևից չգնացած ավագներին՝ իրենց միջից ընտրեն նոր հեթման և 1708թ. նոյեմբերի 11-ին ընտրվեց Իվան Սկորոպադսկին։
1709թ․ տեղի ունեցավ Պոլտավայի ճակատամարտը /հունիս 28/, որը ավարտվեց Պետրոս I-ի հաղթանակով, Ռուսաստանը ստանալով ելք դեպի Բալթիկ ծով սկսեց հզորանալ և դառնալ Եվրոպայի մեծագույն կայսրություններից մեկը։ Ռուսական հզորացող կայսրության կողմից Հեթմանշչինայի վերջնական կլանումը ժամանակի հարց էր։ Պարտությունից հետո Կառլոս 12-ը և Իվան Մազեպան ապաստանեցին Մոլդովայում։
Պիլիպ Օռլիկ (1710-1742) - 1710 Պիլիպ Օռլիկը ընտրվեց հեթման։ Ձգտելով աջակցություն ձեռք բերել հայրենիքում նա կատարում է որոշ բարեփոխումներ։ Կառլոս 12-ի աջակցությամբ Օռլիկը Ղրիմի թաթարների և Օսմանյան Բարձր Դռան հետ դաշինք է կնքում: 1711թ.-ի սկզբին զապորոժցիների ու թաթարների հետ համատեղ արշավանք է ձեռնարկում Ուկրաինայում ռուսական դիրքերի վրա: Այդ ճակատամարտում Օռլիկը պարտություն է կրում։ Որի արդյունքում նա ապաստանում է Օսմանյան կայսրությունում։

Թեմա 12․Ուկրաինական ինքնավարության անկումը XVIII դարում
Մազեպայի պլանների տապալվելուց հետո ուկրաինացիներն ստիպված էին անցնել պաշտպանության։ Ցարական կառավարությունը, թուրքերի հետ իր պատերազմներում մշտապես «մալոռոսների» աջակցության կարիքն էր զգում, այդ պատճառով էլ խուսափում էր Ուկրաինայի հետ բաց հակամարտություններից, գերադասելով իր նպատակին, այսինքն՝ Ուկրաինայի ինքնավարությունը սահմանափակելուն, հասնել դանդաղորեն, բայց հաստատուն քայլերով:
 Այդ նպատակին հասնելու համար ռուսական ցարերն օգտագործում էին կայսրություն ստեղծելու բոլոր մեթոդները։ Ուկրաինայում տարվող ռուսական կենտրոնամետ քաղաքականությունը 3 հիմնական նպատակ էր հետապնդում։
1. Ամբողջովին իրեն ենթարկել ինչպես ուկրաինական վերնախավին, այնպես էլ ողջ բնակչությանը,
2. Ուկրաինայի վարչական, տնտեսական ու մշակութային ողջ համակարգը վերակառուցել ռուսաստանյանի օրինակով, 
3. Ուկրաինայի մարդկային և տնտեսական պաշարներից քամել առավելագույնը:
Իվան Սկորոպադսկի (1708-1722) -  1708 թ. Ուկրաինայի նոր հեթման ընտրվեց Սկորոպադսկին։ Ցարը նրան վերահսկելու նշանակեց փոխարքա Իզմայլովին, ռուսական 2 գնդով և գաղտնի հրահանգով, անմիջապես պետք է ձերբակալեր հեթմանին իր ավագանու հետ միասին, եթե նրանց գործողությունները կասկած հարուցեն։ Ցարի հրահանգով հեթմանի նստավայրը Բատուրինից տեղափոխվեց Գլուխով՝ Ռուսաստանին ավելի մոտ։ Կոզակական զորքը ռուս գլխավոր հրամանատար ստացավ։ Ուկրաինան պարտավոր էր իր հողերի վրա տեղակայված 10 ռուսական գունդ կերակրել, մինչդեռ հազարավոր կոզակներ ուղարկվում էին հյուսիս՝ Լադոգայի ջրանցքը փորելու, ցարի նոր մայրաքաղաք Սանկտ-Պետերբուրգը կառուցելու։ Ուկրաինացիներին արգելվեց ինքնուրույն ցորեն արտահանել Արևմուտք։ Ռուս վաճառականների համար արտոնյալ պայմաններ էին ստեղծվում Հեթմանշչինայում առևտուր անելու համար, իսկ ուկրաինացիները պարտավոր էին մաքսատուրքեր վճարել։ 1722թ․ հիմնադրվեց  Մալոռոսական կոլեգիա, որը բաղկացած էր Մոսկվայի կողմից նշանակվող 6 պաշտոնյաններից, որը հեթմանի հետ պետք է կիսեր վերին գործադիր իշխանությունը։ Սկորոպոդսկին դիմեց Պետրոս I-ին վերանայելու որոշումը, ցարը կտրականապես հրաժարվեց։ Որոշ ժամանակ անց Սկորոպադսկին մահանում է։
Պավլո Պոլուբոտոկ (1722-1724) - Սկորոպադսկու մահից հետո ավագանին դիմում է ցարին նոր հեթման ընտրելու թույլտվության խնդրանքով։ Այդ ընթացքում նրանք նշանակովի հեթման են ընտրում Պավլո Պոլուբոտոկին։ Նա փորձում է Մալոռոսական կոլեգիայից ազատվելու համար դիմում է ուղարկում ցարին նոր հեթման ընտրելու խնդրանքով։ Ցարը մերժում է: Քանի դեռ Պետրոս I -ը պատերզմի մեջ էր Պարսկաստանում, Պոլուբոտոկը հասավ նրան, որ կայսերական Սենատը Մալոռուսական կոլեգիային կարգադրեց ոչինչ չձեռնարկել առանց հեթմանի գիտության և առանց ուկրաինական վարչակազմի հետ համաձայնեցնելու։ Այս ամենը զայրացրեց ցարին և նա իր մոտ կանչեց նշանակովի հեթմանին՝ բացատրություն տալու։ Զայրացած ցարը բանտ է նետում Պոլուբոտոկին և բոլոր նրանց, ովքեր փորձում էին խանգարել կոլեգիայի աշխատանքին: Միայն Պետրոս I-ի մահը փրկեց այդ մարդկանց Սիբիր աքսորվելուց, սակայն Պոլուբոտոկը մահացել էր ցարի մահվանից մի քանի ամիս առաջ Պետրոպավլովյան ամրոցի զնդանում։
Դանիլո Ապոստոլ (1727-1734) -1727թ․հեթման ընտրվեց Միրգորոդի 70-ամյա գնդապետ Դանիլո Ապոստոլը: Ցարական կառավարությունը նոր սահմանափակումներ էր պարտադրում հեթմանին։ Այսուհետ ռուսական փոխարքան պետք է վերահսկեր հեթմանի արտաքին քաղաքական բոլոր կապերը, իսկ ցարն իրավունք էր ստանում Հեթմանշչինայում հողեր նվիրել իր ցանկությամբ։
Նոր հեթմանը հասկանալով, որ քաղաքական նախկին արտոնությունները հնարավոր չէ վերականգնել, իր ողջ գործունեությունը կենտրոնացրեց երկրի սոցիալ-տնտեսական խնդիրների վրա։ Դատական համակարգում փոփոխություններ իրականացրեց, գանձատուն հիմնեց, տարեկան բյուջեի հաշվարկ կատարվեց։ Ապոստոլը պայքարեց ուկրաինացիների առևտրային շահերի համար։ Վերացվեցին վաճառականների վրա դրված անօրինական հարկերը։ Հեթմանը ունեցավ նաև քաղաքական հաղթանակներ, նա իրավունք ուներ նշանակելու գնդապետեր։ Կիևը, որ երկար ժամանակ գտնվում էր ռուս նահանգապետի տնօրինության տակ նույնպես անցավ հեթմանի իրավասության տակ։
Հեթմանշչինայի լուծարումը - Եկատիրինա 2-րդը Ուկրաինայում ավարտեց Պետրոս I-ի սկսած գործը։ Նա ռուսականացման և կենտրոնամետության քաղաքականության կողմնակից էր։ Բոլոր իր նահանգները ռուսականացնելու համար անհրաժեշտ էր միայն խելացի նահանգապետ։ Պյոտոր Ռումյանցևի առջև հստակ խնդիր դրեց՝ Ձախափնյա Ուկրաինայի բնակչության հիշողությունից ցանկացած ձևով ջնջել Հեթմանշչինան ու հեթմանությունը։ Եկատերինան Ռումյանցևին զգուշացնում է, որ զգուշորեն գործի, որպեսզի տեղական բնակչության մեջ ատելություն չառաջանա։ Սկզբնական շրջանում Ռումյանցևը իրականացնում էր մտրակի և մեղրաբլիթի քաղաքականությունը՝ գրասենյակում աշխատանքի ընդունում ուկրաինացիներին։ Սակայն ռուս-թուրքական /1768-75թ/ պատերազմից հետո Ռումյանցևը առաջին հարվածը ուղղում է Զապորոժյան Սիչի դեմ 1775թ․ ռուսական զորքերը մտան Սիչ և հիմնահատակ ավերեցին այն։ 1783թ․ ցրեցին կոզակական զորագնդերը, որը փոխարինվեց կանոնավոր զորամասերով, որոնց կազմում վեցամյա ժամկետով զորակոչվում էին գյուղացիները։ Այսպիսով, Ուկրաինական կոզակական բանակը դադարեց գոյություն ունենալուց։ Նույն թվականին Ուկրաինայի գյուղացին զրկվեց իր կալվածատիրոջից հեռանալու իրավունքից։ Այսպիսով Ձախափնյակի գյուղացիությունը պաշտոնապես ճորտ էր հայտարարված։
Փոխարեն ուկրաինական վերնախավը շահեց։ Գյուղացիությունը ամբողջովին հայտնվեց նրա իշխանության տակ, իսկ ինքը իրավունքներով հավասարվեց ռուս ազնվականությանը և ազատվում էր պետական և զինվորական պարտադիր ծառայությունից։
Ահա թե ինչու Հեթմանշչինայի նախկին վերնախավը ցավ չապրեց ինքնավարության վերացումից։
Հեթմանշչինան գրեթե 1դար եղավ  Ուկրաինայի քաղաքական կյանքի կենտրոնը։ Չնայած ռուսական ցարը վերահսկում էր նրա արտաքին կապերը և մշտապես խառնվում նրա ներքին գործերին։ Սակայն, դատարանը, ֆինանսները, բանակը, իրագործվում էր ուկրաինացիների կողմից։
Հեթմանշչինան Ուկրաինայի պատմության կարևորագույն էջերից մեկն է, որը ժամանակակից ուկրաինացիներին օրինակ է ծառայելու պետականություն պահպանելու գործընթացում։

Թեմա 13. Մշակութային կյանքը Ուկրաինայում XVIII դարում
Ուկրաինական եկեղեցու կլանումը կայսերական հոգևոր դասակարգի կողմից տեղի էր ունենում Հեթմանշչինայի ինքնավարության վերացման գործընթացին զուգահեռ: 1686թ մոսկովյան պատրիարքության իրավասության տակ անցնելուց հետո, որոշ ժամանակ ուկրաինական եկեղեցին  ծաղկում ապրեց: Նրա դպրոցները լավագույնն էին կայսրությունում: Գերազանց կրթություն ստացած Ուկրաինայի հոգևորականներին հաճախ էին իրենց կողմը գրավում  ռուսները: Ամենացավոտ հարվածը ողջ ուղղափառ եկեղեցուն հասցվեց 1721թ.-ին, երբ Պետրոս I-ը լուծարեց Մոսկովյան պատրիարքությունը և հիմնեց Սրբազան Սինոդը: Այն կազմված էր կառավարական պաշտոնյաներից ու եկեղեցական հովվապետերից և վարում էր եկեղեցու բոլոր գործերը: Սինոդը ստիպում էր ուկրաինացիներիn ինչ որ անում են (եկեղեցի կառուցել, սրբապատկերներ նկարել, գիրք գրել) բոլորն անեն համառուսական սկզբունքով ու օրինակով:
Կրթություն – Հեթմանշչինայի կրթության մակարդակը բարձր էր: Երկրամասում բարձրագույն կրթության հիմնական օջախը Կիև-Մոհիլյան ակադեմիան էր: Մազեպայի կողմից ֆինանսավորվելով այն դարձավ լավագույն բարձրագույն դպրոցներից մեկը:
XVIII դ-ում կրթության բնագավառում 1800-ով փոփոխություններ տեղի ունեցան. կայսրության առաջատար ուսումնական հաստատությունները արդեն գտնվում էին ոչ միայն Ուկրաինայում, այլև Ռուսաստանում:
XVII դարի կեսերից մինչև XVIII դարավերջը ուկրաինացիների հոգևոր-գեղարվեստական ստեղծագործությունները այսպես, թե այնպես պայմանավորված էր բարոկկո ոճի զարգացմամբ: Բարոկկոն ընգծում էր վեհությունն ու ճոխությունը, կյանքը ներկայացնում էր որպես հրապուրիչ թատերական գործողություն, իսկ ճոխ դեկորացիաներով խաղացվող տաղանդավոր ներկայացումը կարողանում էր փոխարկվել կենդանի կյանքի: Բարոկկոն ուկրաինական արվեստ ու մշակույթ վերադարձրեց դինամիզմը, շքեղության ու կատարելության ձգտումը, արևմուտքի հետ երկխոսության հակումը:
Զարգացում էր ապրում գրականությունը և արվեստը: Գրականության ասպարեզում մեծ ճանաչում ձեռք բերեցին Ֆեոֆան Պրոկոպովիչը, Ստեֆան Յավորսկին, Դմիտրո Տուպտալոն, Սիմեոն Պոլոցկին և այլոք: Պրոկոպովիչը, երբ Կիևյան ակադեմիայում բանաստեղծական արվեստ էր դասավանդում, գրեց իր նշանավոր «Վոլոդիմիր» պատմական դրաման, ուր գովերգում էր Ռուսիայի մկրտությունը: Ստեֆան Յավորսկին, որ Կիևի ակադեմիայի ռեկտորն էր և ուկրաիներեն, լեհերեն ու լատիներեն լեզուներով գրված նրբագեղ ու պերճաշուք բանաստեղծությունների հեղինակ, արդեն Ռուսաստանում նա գրեց «Հավատի քար» կրակոտ տրակտատը՝ բողոքականության դեմ: 
Կիևյան ակադեմիան նաև այլ կարգի գրողներ տվեց: Դրանք ոչ´ քահանաներն էին,  ոչ էլ ակադեմիայի դասախոսներ, այլ այն շրջանավարտներն ու թերավարտ ուսանողները, որոնք կոզակական սպաների ևգրագիրների կարիերան գերադասում էին հոգևոր կածաններից: Ամենահետաքրքիր տարեգրության հեղինակը Սամիյլո Վելիչկոն էր: 1720 թ. Ավարտած նրա քառահատոր  «Ասք լեհերի դեմ Զինովիյ Բոգդան Խմելնիցկու կոզակական պատերազմի մասին» տարեգրությունն  ընդգրկում է 1648-1700թթ-ի իրադարձությունները: Միևնույն ժանրի մի այլ նշանավոր գործ ստեղծեց Հրիհորիյ Հրաբյանկոն: Նրա տարեգրությունը կոչվում էր «Զապորոժյան հեթման Բոգդան Խմելնիցկու դաժան և արյունահեղ պատերազմը լեհերի դեմ»: 
Հեթմանշչինան աստիճանաբար վերացնելու գործընթացը նույնպես իր արձագանքը գտավ գրականության մեջ: 1762 թ.-ին դիվանատան թարգմանիչ Սեմեն Դիվովիչը մի երկարաշունչ բանավիճային պոեմ գրեց   «Վելիկոլոսիայի զրույցը Մալոռոսիայի հետ» խորագրով, որտեղ պաշտպանում էր Ուկրաինայի ինքնավարության իրավունքը: Այդ ոգով էր ստեղծագործում նաև Հրիհորիյ Պոլիտիկան:
XVIII դարում բարձր մակարդակի հասավ նաև ուկրաինական արվեստը: Հատկապես Ռուսաստանում աշխատող ուկրաինացիները առանձնակի հաջողությունների հասան երաժշտության մեջ: Երգահաններ Դմիտրո Բորտնյանսկին, Մաքսիմ Բերեզովսկին և Արտեմ Վեդելը ռուս-ուկրաինական եկեղեցական երգչախմբային երգի հիմնադիրները եղան: Մեծ ճանաչման արժանացան գեղանկարիչ Դմիտրո Լևիցկին և ճարտարապետ Իվան Հրիհորովիչ-Բարսկին: 
XVIII հարյուրամյակի հետ ավարտվում էր նաև բուռն ու բազմակողմանի մշակութային դարաշրջանը: Պետրոս I-ի նվաճումների արդյունքում Ռուսաստանն ստացավ երկար սպասված   «պատուհանը՝ դեպի Եվրոպա»՝ Բալթիկայում, իսկ Ուկրաինայի դերը՝ որպես մշակութային կենարար ազդեցությունների միջնորդի, աստիճանաբար կորցնում էր իմաստը: Փոխարենը՝ կայսրության սահմանների ընդլայնումը կտրուկ հարվածեց Արևմուտքի հետ Ուկրաինիայի սերտ կապերին:

Թեմա 14. Ուկրաինայի արտաքին ուղղվածությունը 1917-1920թթ
1917թ.-ը երկու հեղափոխություն ծնեց: Առաջինը  փետրվարյան հեղափոխությունն էր: Այն սկսվեց մարտի 8-ին մի աննշան իրադարձությամբ,  բանվորները գործադուլ արեցին պարենի պակասի պատճառով: Գործադուլը ցրելու նպատակով ցարական  զինվորները  կրակելու հրաման ստանալով, անցավ ժողովրդի կողմը, մի քանի օրվա ընթացքում պարզ դարձավ, որ ցարական իշխանությունը գրեթե ամբողջապես կորցրել է ժողովրդի աջակցությունը: Արդյունքում Նիկոլայ II -ը հրաժարվեց գահից, որից հետո քաղաքական իշխանության միանգամից 2 հավակնորդ հայտնվեցին: Նրանցից մեկը ժամանակավոր կառավարությունն էր, որը ձևավորվել էր Դումայի ազատական պատգամավորներից, երկրորդը աշխատավորական և զինվորական պատգամավորների Պետրոգրադյան խորհուրդն էր, որտեղ գերակշռում էին սոցիալիստները: Նման խորհուրդները արագորեն ստեղծվում էին ամբողջ երկրով մեկ: Հեղափոխությամբ հաստատված փոփոխությունների անհրաժեշտությունը շատերի համար, դարձավ նախկինում ընդունված կարգերը կործանելու միջոց:

Հեղափոխությունը Ուկրաինիայում
Ցարիզմի տապալումից հետո Ուկրաինայում ձևավորվեց ժամանակավոր կառավարություն: Կիևում ձևավորվեց կենտրոնական Ռադան, որոշ ժամանակ անց կենտրոնական ռադայի կազմի մեջ մտավ նաև ուկրաինիական պարտիայի սոցիալիստ-հեղափոխականները: Ապրիլի 19-ի Կիևում բացվեց ուկրաինիական ազգային կոնգրեսը: Հունիսի 23-ին Ռադան հրապարակեց իր առաջին ունիվերսալը, որում ասվում էր, որ Ուկրաինան ազատ լինի, չբաժանվելով Ռուսաստանից և կապը չկտրելով Ռուսական պետության հետ, թող ուկրաինացին իր հողի վրա իրավունք ունենա տնօրինելու իր կյանքը: Դրանից հետո կենտրոնական ռադան հայտարարեց գլխավոր քարտուղարության ստեղծելու մասին, որը գործելու էր, որպես կառավարության գործադիր մարմին, սակայն շատ շուտով  ի հայտ եկավ երկիրը կառավարելու կենտրոնական Ռադայի անկարողությունը: Ռադան ի վիճակի չեղավ երկրում կարգ ու կանոն հաստատել, որը հանգեցրեց ուկրաինիացի ժողովրդի տրոհմանը: Սրվեցին քաղաքական գաղափարախոսական տարաձայնությունները: Ուկրաինիացի քաղաքական գործիչների փորձի պակասը և ճոռոմախոսությունը, որոնցից շատերը 20-30 տարեկան էին, ձգտում էին ամբողջովին ձերբազատվել բանակից, նրանք համարում էին, որ հեղափոխությանը կանոնավոր բանակ պետք չէ: Սակայն շատ շուտով պարզ դարձավ, որ առանց բանակի և ղեկավար մարմնի հնարավոր չէ երկիր ղեկավարել: Ուկրաինայում սկիզբ առավ անիշխանություն և քաոս: 
[bookmark: _GoBack]Բոլշևիկյան հեղարջումը ու կենտրոնական Ռադան:
Բոլշևիկները չափազանց թույլ էին Ուկրաինայում: Ինչպես Ուկրաինայի ռուսների մեծ մասը, բոլշևիկները նույնպես ուկրաինական շարժման հակառակորդների թվին էին պատկանում, նրանք համարում էին, որ այդ շարժումները քայքայում է բանվոր դասակարգի միասնությունը: Բոլշևիկները գտնում էին, որ Ուկրաինան որպես ազգային միավոր երբեք գոյություն չի ունեցել, որպես կուսակցություն պետք է հրաժարվի ազգերի ինքնորոշման իրավունքից: Սակայն Լենինը գտնում էր, որ ազգայնականությունը հզոր ուժ է, որը կարող է օգտագործել իր կուսակցությունը: Դրանից ելնելով նա խորամանկ մոտեցում դրսևորեց, համաձայն որի բոլշևիկները ոչ միայն պետք է ճանաչեին, այլ նույնիսկ աջակցեին ճնշված ժողովուրդների մշակութային զարգացմանը և ինքնորոշման իրավունքին, սակայն մինչև այն պահը, քանի դեռ այն համընկնում է պրոլետարական հեղափոխության նպատակներին: Դեկտեմբերին կայացած համառուսական հիմնադիր ժողովում բոլշևիկները անհաջողություն կրեցին: Անհաջողությունից կատաղած բոլշևիկյան ֆրակցիան լքեց համագումարը՝ այն ճանաչելով ոչ իրավազոր և գնաց Խարկով, որտեղ կենտրոնական Ռադային հայտարարեց ժողովրդի թշնամի և հռչակեց Ուկրաինական խորհրդային հանրապետության ստեղծումը: Միաժամանակ սկսվեց բոլշևիկյան զորքերի շարժը դեպի Ուկրաինա:
Բրեստ-Լիտովսկի պայմանագիրը:
Այն կնքվեց Բրեստում 1918թ մարտի 3-ին: Այդ պայմանագրով Ռուսաստանը կորցնում էր հսկայական տարածքներ և կարևոր սննդի շրջաններ: Հոդված 6-ի համաձայն Ռուսաստանը պարտավորվում էր անհապաղ հաշտություն կնքել Ուկրաինայի ժողովրդական հանրապետության հետ: Ուկրաինայի տարածքն անմիջապես մաքրվում է ռուսական զորքերից և ռուսական կազմի գվարդիայից: Պայմանագիրը ստորագրելուց հետո գերմանացիներն ու ավստրիացիները իրենց հսկայական բանակը մտցրեցին Ուկրաինայի տարածք, նախօրոք բաժանելով ազդեցության ոլորտները: Ուկրանինայի բնակչության բոլոր շերտերը հիասթափված էին կենտրոնական ռադայի քաղաքականությունից: Գերմանացիներն էլ իրենց հերթին դժգոհ էին, առանձնացնելով դրանց երազկոտների, որոնք ընդունակ չէին որևէ գործնական քայլի: Կենտրոնական Ռադայում առաջացած վեճերը համոզեցին գերմանացիներին, որ երիտասարդ ուտոպիստները ի վիճակի չեն երկիրը կառավարելու: Այդ իսկ պատճառով, երբ ապրիլի 28-ին Կենտրոնական ռադան ձեռնամուխ եղավ ուկրաինական պետության սահմանադրության մշակմանը, նիստերի դահլիճ մտավ գերմանական ջոկատը ու ժողովը ցրեց: Հաջորդ օրը Կենտրոնական ռադան ընկավ:

Բարեփոխումներ
XX դարի պատմության գլխավաոր թեմաներից է կայսրությունների դեմ աշխարհի ժողովուրդների պայքարը: 1-ին համաշխարհային պատերազմում փլուզվեց Ռոմանովների, Հաբսբուրգների, Ավստրիայի թագավորական դինաստիան 1282-1918թթ, Օսմանյան կայսրությունը: 
2-րդ համաշխարհայինի պայքարից հետո մեծ Բրիտանիան, Ֆրանսիան հարկադրված էին հրաժարվել իրենց անդրծովյան շրջաններից:
Լեհերի հետ տարածքային խնդիրների կարգավորումը ներառում էր նաև բնակչության փոխանակումը: Մոտավորապես մեկ միլիոն լեհերի հնարավորություն տվեցին Գալիչինայից ու Վոլինից տեղափոխվելու Լեհաստան, իսկ խորհրդային Ուկրաինա փոխադրվեցին լեհական տարածքում մնացած մոտ 520 հազար ուկրաինացի: Լեհերի հեռանալով շրջվեց Ուկրաինայի պատմության վերջին էջը:
	Իսկ հարյուրամյակի վերջում ԽՍՀՄ կայսրության փլուզումն էր: Խորհրդային համակարգը փրկելու համար ղեկավարությունը վճռեց որոշակի բարեփոխումներ իրականացնել: Ուկրաինայում դժգոհության հերթական ալիքը բարձրացավ չեռնոբիլյան աղետի ժամանակ: Զայրույթը ուղղված էր մոսկովյան պաշտոնյաներին, որոնց որոշումները աղետալի էին դառնում Ուկրաինայի բնակչության համար: Այս աղետը մարդկանց աչքերը բացեց կենտկոմի կողմից իրագործվող բնապահպանական ոճրագործությունների վրա: Այս ընթացքում ուկրաինացիները բարձրացրեցին մայրենի լեզուն կորցնելու խնդիրը: Իսկական հայտնություն դարձավ 1932-1933 թթ.-երի սովասպանդի սարսափելի պատկերի երևան հանումը, որը խորհրդային պաշտոնյաներն աշխատում էին ջնջել մարդկային հիշողությունից:
	Աստիճանաբար կյանքի էին վերակոչվում նաև ազգային խորհրդանիշերը: Ուկրաինական «կապույտ – դեղին» դրոշը, որը երկար ժամանակ արգելված էր, 1989թ.-ին հայտնվելով նախ Արևմտյան Ուկրաինայում, ապա նաև  Կիևում, ավելի ու ավելի հաճախ էր ծածանվում հրապարակների վրա: Նորից հնչեց արգելված ազգային հիմնը՝ «Ще не вмерла Украiна»:
Կոմունիստներ 
Սովոր լինելով իրենց կողմից վերահսկվող քաղաքական համակարգին, կոմունիստները հայտնվեցին շփոթահար դիտորդի դերում: 1989թ սեպտեմբերի 28-ին Շչերբիցկին հրաժարական տվեց, 1990թ Գերագույն Ռադայի ղեկավար նշանակվեց Լեոնիդ Կրավչուկը, իսկ Ստանիսլավ Հուրենկոն դարձավ ՈւԿԿ ԿԿ-ի առաջին քարտուղարը: Այս ընթացքում հազարավոր կոմունիստներ դուրս էին գալիս կուսակցությունից, իսկ արևմտյան Ուկրաինայում հանել էին Լենինի արձանը: Ուկրաինայի անկախության հակառակորդները օգտվեցին այս հանգամանքից, որ ուկրաինացիները դարեր շարունակ զրկված էին ազգային միասնության և տարածքային ամբողջականության գաղափարներ դաստիարակելու հասարակությունից: ՈՒստի և պահպանողականներին թվաց ոչ այնքան բարդ՝ արևելյան և արևմտյան ուկրաինացիների միջև տարբերությունների օգտագործումը: Ռուսականացված Դոնբասում, Օդեսայի և հարավային այլ շրջաններում՝ Ուկրաինայից տարանջատվելու կոչեր էին հնչում, իսկ ռուսական Ղրիմը հայտարարեց Կիևից իր անկախության մասին:


Հեղաշրջման փորձ:
1991թ օգոստոսին կոմունիստները քաղաքական նախաձեռնությունը իրենց ձեռքը վերցնելու հուսահատ փորձ արեցին: Գորբաչովին մեկուսացնելով Ղրիմում, նրանք երկրում արտակարգ դրություն հայտարարեցին:
	Սակայն խռովարարների խմբի (պուտչի) ապաշնորհ պատրաստականությունը և Բորիս Ելցինի ու նրա կողմնակիցների վճռական դիմադրությունը Մոսկվայում կանխորոշեցին դավադրության ելքը:
Օգոստոսի 21-ին արդեն պարզ դարձավ, որ հեղաշրջման փորձը տապալվել է: 
1991թ օգոստոսի 24-ին Գերագույն Ռադան համարյա միաձայն հռչակեց Ուկրաինայի անկախությունը:
	1991թ դեկտեմբերի 1-ին նշանակված էր հանրաքվե, որի հարցման արդյունքում պետք է պարզվեր՝ ուկրաինայի բնակչությունն աջակցո՞ւմ է արդյոք անկախության մասին հռչակագրին: Մասնակիցների 90%-ը իրենց ձայնը տվել էին անկախության օգտին՝ նախընտրական ընտրություններում ձայնի 62% -ով հաղթանակ տարավ Լեոնիդ Կրավչուկը:
	1991թ դեկտեմբերի 7-8-ին Ուկրաինայի, Ռուսաստանի և Բելառուսիայի  առաջնորդները Բելովեժյան Պուշչայում օրինականորեն լուծարեցին ԽՍՀՄ-ը և ստեղծեցին Անկախ պետությունների համագործակցություն (ԱՊՀ):
	Դեկտեմբերի 25-ին Վաշինգտոնը ճանաչեց Ուկրաինայի անկախացումը: Միջազգային համագործակցության մեջ Ուկրաինայի մասնակցության սկիզբը դրված էր:

